
Арзоннинг 
“сеҳри” қанчалик 
кучли-я...
Иштаҳаси очилган “мард” 
яна 3 200 доллар тўла-
са, уйнинг калити қўлида 
эканлигига ишонтирмоқчи 
бўлди. Аммо аёл орзусига 
етай-етай деганда, шунча 
пул еру кўкдан топилмади. 
Феруза ҳарчанд уринмасин, 
танишма-таниш, уйма-уй 
юриб пул қидирмасин пул 
топа олмади. Берилган муд-
дат тугади.

“Ҳар бир 
солиқ тўловчи 
хонадонига кириб 
боряпмиз”
Жорий йил давомида 
1 млрд. 565 млн. сўм 
миқдоридаги жисмоний 
шахсларнинг турар 
жой объектлари бўйича 
солиқлар ундирилиши 
белгиланган бўлиб, январь-
июнь ойларида 652 млн. 
сўм миқдоридаги маҳаллий 
солиқлар тўланди. Натижада 
маҳалла бюджетига 65 млн. 
200 минг сўм миқдорида 
маблағ қолди.

Газетанинг 
телеграмдаги 
«uzmahallabot»ига 
ўтиш учун QR-кодни 
сканерланг!

5-с.

7-с.

Эътиборсизлик 
дилга озор, 
далда руҳиятга 
қанот беради
Баъзан қийин шароитда 
яшаётган оилаларни кўриб, 
ваколатим доирасидан 
ташқари ҳам ёрдам бергим 
келиб кетади. Инглиз тили 
бўйича билимим етарли 
бўлгани учун яқинда 
шундай эҳтиёжманд 
хонадон фарзандлари 
учун бепул тўгарак ташкил 
этишни ўйлаб юрибман. 
Жамиятимизда билимли 
ёшлар қанча кўпайса, куч-
қудратимиз шунча ортиб 
бораверади.

8-с.

Қариндошлар 
никоҳи: гўдаклар 
ноласига қандай 
чидаб яшайсиз?
Таҳлилларга кўра, 
туғма нуқсон ва ирсий 
касалликлар билан 
туғилган болаларнинг 9,7 
фоизини яқин қариндошлар 
никоҳидан дунёга келган 
чақалоқлар ташкил этади. 
Бу кўрсаткич Сурхондарё 
вилоятида 31,6 фоизни, 
Қашқадарё вилоятида 26,0 
фоизни, Сирдарё вилоятида 
13,0 фоизни ташкил қилади.

Ўзбекистон делегацияси
Хитойга ташрифини бошлади

“Маҳалла сервис 
компанияси”:
Маҳаллалар 
янада обод 
ва кўркам 
бўлади

“Маҳалла карвони” 
қалбларни забт этди

ҲАМКОРЛИК

МОҲИЯТ

УЮШМА КУНДАЛИГИ

2-саҳифада.
Давоми 2-саҳифада.

Давоми 2-саҳифада.

Президент Шавкат Мирзиёев 
“Маҳаллаларни ободонлашти-
риш, кўкаламзорлаштириш ва 
қиёфасини тубдан яхшилашга 

доир қўшимча чора-тадбирлар тўғриси-
да”ги қарорни имзолади.

Ўзбекистон маҳаллалари 
уюшмаси, Республика 
маънавият ва маърифат 
маркази, Ёшлар ишлари 
агентлиги ва қатор 
ташкилотлар вакилларидан 
иборат делегация Хитойнинг 
Гансу провинцияси пойтахти 
Ланчжоуга ташриф буюрди.

Республика маҳаллалари 
уюшмаси ташаббуси билан 
Бахмал туманидаги “Бахмал” 
маҳалласида “Маҳалла 
карвони” тарғибот-ташвиқот 
тадбири ўтказилди. 

Унда туманнинг фаол нуронийлари, 
уюшмаган ёшлар, хотин-қизлар, 
тадбиркорлардан иборат 10 мингдан 
зиёд аҳоли қатнашди.

“Маҳалла карвони” 14 та лойиҳани ўз 
ичига олган бўлиб, уларнинг ҳар бири 
7 ёшдан 70 ёшгача бўлган инсонлар 
қизиқишига сабаб бўлди. Хусусан, “Уч 
авлод учрашуви” орқали тарих, бугун 
ва келажакни ўзида мужассам этгани 
билан аҳамиятли бўлди. “Китобхонлик”, 
“Заковат”, “Шеърият” танловлари йигит-
қизлар маҳоратини синовдан ўтказди. 
“Оқила аёллар” ҳаракати иштирокчилари 
суҳбатларида оила, фарзанд тарбияси, 
келинлик ва қайноналик вазифалари 
хусусида фикрлашилди.

Лойиҳа доирасида ташкил этилган 
спорт тадбирлари, турли танловлар, 
миллий либослар кўргазмалари, 
тиббий-кўрик, психологик тренинглар 
ҳунармандчилик маҳсулотлари 
намойишлари кўпчиликка манзур бўлди. 
Банк вакиллари билан суҳбатларда 
имтиёзли кредит ва субсидиялардан 
фойдаланиш, тадбиркорликни йўлга 
қўйиш бўйича тушунтиришлар берилди. 
Кун якунида таниқли санъат усталари 
иштирокида ўтказилган гала-концерт 
барчага хуш кайфият улашди.

Маълумот учун, “Маҳалла карвони” 
республикамизнинг барча ҳудудларидаги 
маҳаллаларга кириб боради.

Нотинч 
оилалар 
“еттилик”ка 
тақсимланган

МАНЗАРА

Раисларнинг моддий таъминотини 
кучайтириш керак. Ҳозир уларга ойлик 
маош хонадонлар сонидан келиб чиқиб 
тайинланса-да, бошқа ходимларники-
дан пастроқ. Ўйлайманки, KPI асосида 
баҳолаш тўлиқ ишга тушса, раисларнинг 
маоши сезиларли ошади.

Отабек ҲАМРОЕВ,
Жондор туманидаги
“Ушот” маҳалласи раиси.

Қарорга кўра, Фарғона вилояти Бағдод 
туманидаги “Юксалиш” маҳалласи тажри-
баси асосида жорий йил якунига қадар 
208 та маҳаллада, эксперимент тариқа-
сида, хусусий сектор иштирокида маҳалла 
ободлигини таъминлаш бўйича янги тизим 
жорий этилади. Эксперимент доирасида 
“Маҳалла сервис компанияси” ташкил 
этилади. Сервис компанияси Фуқаролар 
йиғини кенгаши қарори асосида салоҳият-
ли тадбиркорлар орасидан танлаб олинади. 

“Уч авлод учрашуви” орқали тарих, бугун ва келажакни ўзида мужассам этгани билан аҳамиятли бўлди.

“Маҳалла карвони” 14 та лойиҳани ўз ичига олган.

Тарғибот-ташвиқот тадбирларида 10 мингдан зиёд аҳоли қатнашди.

Санжар ИСМАТОВ.

Сафарнинг илк бекати — 
“Чженжятай” ҳамжамияти бўлди. Бу 
ерда 4 452 та хонадон бор, 8 308 
нафар аҳоли истиқомат қилади.

Ҳамжамият иш жойларини 
яратиш ва кенг қамровли хизмат 
кўрсатиш мақсадида “ягона 
дарча”, банк хизматлари, бандлик 
электрон платформаси каби турли 
йўналишларни ўз ичига қамраб олган.

Ташриф давомида Ўзбекистон 
делегацияси раҳбари Қаҳрамон 

Қуронбоев мамлакатимиздаги ноёб 
тузилма — маҳалла институти ҳақида 
Хитой томонига маълумот берди. 
Хитойлик айни тизим ходимлари 
Ўзбекистонга тажриба, малака 
алмашишга таклиф этилди.

Ўзбекистон делегацияси Гансу 
провинцияси раҳбарияти билан 
учрашув ўтказди. Унда провинция 
партия котиби Чжан Сяотзян ва 
Қаҳрамон Қуронбоев ўзаро фикр 
алмашди.

www.uzmahalla.uzЎзбекистон маҲаллалари уюшмасининг ижтимоий-сиёсий, маънавий-маърифий газетаси

Маҳаллада туризмни 
ривожлантириш мумкин. 

Ҳар бир хонадонда меҳмон 
уйлар ташкил этилган. Агар 

туризмга ихтисослашган 
кооперация ташкил этилса, 
сервис ва хизмат кўрсатиш 

сифати ошади.

Оилавий тадбиркорлик 
дастурлари доирасида 
кредитлар ўзини ўзи банд 
қилган жисмоний шахсларга 
33 миллион сўмгача, бир 
йилдан сўнг 50 миллион 
сўмгача револьвер асосида 
ажратилади. 4-с.3-с.



Президент
фармонига кўра, 
Мактабгача таълим 
агентлиги ФАОЛИЯТИ 
ТУГАТИЛИБ, у Мактабгача 
ва мактаб таълими 
вазирлиги тасарруфига 
ўтказилди.

Президент Шавкат 
Мирзиёев 5-6 июль 
кунлари Озарбайжонда 
ТУРКИЙ ДАВЛАТЛАР 
ТАШКИЛОТИнинг 
норасмий саммитида 
иштирок этади. 

Шавкат Мирзиёев 
Ҳиндистон Республикаси 
Президенти Драупади 
Мурму ва Бош вазири 
Нарендра Модига
ТАЪЗИЯ ЙЎЛЛАДИ.

Жорий йилда за-
монавий маҳалла 
гузари, оилавий 
поликлиника, 

ҳунармандчилик маркази, 
гўзаллик салони, маиший хизмат 
кўрсатиш ва тадбиркорлик объ-
ектларининг қурилгани маҳалла 
аҳлини жуда хурсанд қилди. 
Йўлаклар тартибга келтирилиб, 
ободонлаштирилди, болалар 
ўйингоҳлари ташкил қилинди. 
Учта кўча асфальтланди, бит-
та болалар боғчаси қурилди. 
Маҳалла кўчаларига 100 дан 
зиёд тунги ёритгичлар ўрнатил-
ди. Бу ерда “маҳалла еттилиги”-
нинг самарали фаолият юрити-
ши учун барча шароит яратилди.

Маҳалладаги ҳунармандчи-
лик марказида 150 нафардан 
зиёд хотин-қизнинг бандлиги 
таъминланган. Улар каштачилик, 
зардўзлик, тикувчилик ва қан-
долатчилик билан шуғулланади. 
Айниқса, бу ерда ҳунармандчи-
ликнинг тандирчилик йўналиши 
ривожланган. 258 та хонадон 
тандирчилик билан шуғуллана-
ди. Тандирсозликдан олинади-

ган бир йиллик даромад ўртача 
300-340 миллион сўмни ташкил 
этади.

Ғайбулла Мўминов — тандир-
чилар сулоласининг бешинчи 
авлоди ҳисобланади. Ҳунар-
манд оила аъзолари ва шогирд-
лари билан йилига 1 600 та 
тандир тайёрлаб сотади. Тандир 
учун тупроқ тумандаги Ўрта чўл 
массиви ҳудудидан келтирила-
ди. Бу тупроқдан ясалган тандир 
тез қизийди, иссиққа чидамли 
ва кам ўтин сарфланади. Шу 
боис харидоргир. Ҳунарманд 
ички бозордан ташқари, Россия, 
Қозоғистон, Латвия, Литва, Эсто-
ния каби давлатларга маҳсулот 
етказиб беради.

Ўзим икки йилдан буён 
маҳалла раиси сифатида ишлаб 
келяпман. Шу қисқа фурсат ичи-
да тизимда катта ўзгаришлар 
бўлди, раис ваколати оширилди. 
Ходимлар устидан назорат қи-
лиш имконияти ошди, уларнинг 
ишга келиб-кетишини табель 
асосида баҳолаб боряпмиз. 
Маҳалла жиноятчилик ва оила-
вий ажралишлар бўйича “яшил” 

тоифада. Нотинч оилалар ва 
ҳуқуқбузарликка мойиллиги бор 
шахсларни “еттилик” вакиллари 
тақсимлаб олганмиз. Улар билан 
индивидуал иш олиб боряпмиз.

“Маҳалла бюджети” тизи-
ми орқали жорий йилда 470 
миллион сўм солиқ ундирилиши 
керак. Шу кунгача 260 миллион 
сўм ундирилди, бюджетимизга 
26 миллион сўм туширилади. Бу 
маблағ ҳисобига маҳалланинг 
айрим ҳудудларини тунги ёри-
тиш чироқлари билан таъмин-
лаш, ночор оилаларга кўмак 
кўрсатишни режалаштириб 
турибмиз.

Таклифлар масаласига 
келсак, раисларнинг моддий 
таъминотини кучайтириш керак. 
Ҳозир уларга ойлик маош 
хонадонлар сонидан келиб 
чиқиб тайинланса-да, бошқа 
ходимларникидан пастроқ. Ўй-
лайманки, KPI асосида баҳолаш 
тўлиқ ишга тушса ва белги-
ланган қўшимча устамаларни 
бериш амалиётга жорий этилса, 
раисларнинг маоши сезиларли 
ошади.

Нотинч оилалар “еттилик”ка тақсимланган

“Ташаббусли бюджет”га ўзгартириш киритилди

МАНЗАРА

ТАШАББУС

Маҳалламизда 4 минг нафардан зиёд аҳоли 
истиқомат қилади. Ҳудудда ҳунармандчилик, 
деҳқончилик, иссиқхона, чорвачилик ва тадбир-
корлик ривожланган. 712 та хонадоннинг барча-
сида ўртача 9-10 сотихдан томорқа бор. Юздан 
ортиқ хонадонда иссиқхона ташкил этилган.

Бугун — 6 июль санасидан 
“Ташаббусли бюджет” 
лойиҳасининг жорий 
йилги иккинчи мавсумига 

старт берилади.

Айтиш керакки, иккинчи мавсумда 
лойиҳага муддатлар ва босқичлар 
билан боғлиқ айрим ўзгартириш
лар киритилган. Жумладан, кўплаб 
таклифларни инобатга олиб, энди-
ликда овоз бериш муддати 10 кун 
этиб белгиланган. Аввал бу муддат 
20 кун эди.

Жорий мавсумдан бошлаб, 
ташаббусларни тарғибот қилиш 
учун алоҳида 1 ҳафталик муддат 
берилмоқда. Авваллари ташаббус
лар модерациядан ўтгач, эртаси 
куниёқ овоз бериш бошланиб 
кетар эди. Эндиликда модерация
дан сўнг тарғибот учун 1 ҳафта 

Давоми. Бошланиши 1-саҳифада.

муддат берилади ва бу даврда 
овоз бериш имкони бўлмайди.

“Ташаббусли бюджет”нинг 
2024 йилдаги иккинчи мавсуми 
қуйидаги муддатларда ташкил 
этилади:

• “openbudget.uz” порталига 
лойиҳалар бўйича таклиф кири-
тиш — 6-26 июль кунлари;

• лойиҳаларни саралаш — 
26 июль-15 август кунлари;

• тарғибот қилиш — 
15-22 август кунлари;

• овоз бериш — 
22 август-1 сентябрь кунлари.

Иқтисодиёт ва молия вазир-
лигининг қайд этишича, иккинчи 
мавсум учун жами 2 триллион 
сўмдан ортиқ маблағ йўналтири-
лади. Лойиҳаларнинг энг юқори 
қиймати 1 миллиард 360 милли-
он сўмни ташкил этади.

Эслатиб ўтамиз, “Ташаббусли бюджет” лойиҳасининг 2024 йилдаги биринчи 
мавсуми ғолиблари апрель ойида эълон қилинганди. Республика бўйича жами 
2 770 та лойиҳа ғолиб деб топилиб, уларни молиялаштиришга 3,3 триллион сўм 
йўналтирилган. Овоз бериш жараёнларида 11,7 миллион киши иштирок этган.

Маълумот учун, 2024 
йилдан “Ташаббусли 
бюджет”да “Бир фуқа-
ро — бир овоз” тизими 
амал қилмоқда. Яъни 
бир фуқарода бир 
неча телефон рақа-
ми бўлса-да, у фақат 
биттасидан овоз бера 
олади. SIM-картани 
ким ишлатаётгани 
аҳамиятсиз, у кимнинг 
номидалиги муҳим.

“Маърифатли оила”да
комил фарзандлар улғаяди

Семинарлар ҳар жиҳатдан 
самарали ўтяпти

УЮШМА КУНДАЛИГИ

Жойларда “маҳалла еттилиги” 
вакиллари ва сектор раҳбарлари 
учун ўқув-семинарлари ташкил 
этиляпти.

Қоракўл туманида ўтказилган 
семинарда Президент ҳузу-
ридаги Давлат бошқаруви 

академияси, Давлат хизматини 
ривожлантириш агентлиги, Ўзбекис
тон маҳаллалари уюшмаси Бухоро 
вилояти бошқармаси бошлиғи, туман 
ҳокими, сектор раҳбарлари ҳамда 
тумандаги 50 та “маҳалла еттилиги” 
аъзолари иштирок этди.

Унда маҳаллаларда 

маънавий-маърифий, маданий 
ва оммавий спорт тадбирларини 
ташкиллаштириш, “еттилик”нинг 
ижтимоий-иқтисодий, қурилиш ҳамда 
коммунал хўжалик ташкилотлари 
билан ўзаро ҳамкорлиги ва 
ёқилғи-энергетика ресурсларидан 
самарали фойдаланишни 
таъминлаш масалалари, шунингдек, 
маҳаллаларда “Ижтимоий 
профилактика” фаолиятини ташкил 
этишда “еттилик” олдида турган 
вазифалар батафсил тушунтирилди.

Қарши шаҳрида ташкил этилган 
семинарда маҳаллаларда камбағал-
ликни ва ишсизликни қисқартириш, 

Ўзбекистон маҳаллалари 
уюшмаси ташаббуси билан 
жойларда “Маърифатли оила” 
маънавий-маърифий тадбирлари 
ўтказиляпти.

Шаҳрисабз 
шаҳрида ташкил 
этилган шун-
дай тадбирда 
хотин-қизлар 

саломатлиги ва уларни маъна-
вий-маданий ҳордиқ чиқариши 
учун яратилган шарт-шароитлар 
ҳақида сўз борди. “Оқила аёллар” 
ҳаракати ва отинойилар билан 
ажралишларнинг олдини олиш, 
миллий қадриятларни асраш 
ва ёш авлодга етказиш ҳақида 
суҳбатлар уюштирилди. Шу куни 
“Аёллар дафтари”га киритилган 
хотин-қизларга хонадонида тад-
биркорлик қилишлари учун мик
ротўлқинли печлар топширилди.

Тадбир эл севган эстрада 
хонандалари ҳамда шаҳар 
маданият бўлими санъаткорлари 
иштирокидаги концерт дастури 
асосида янада файзли ва 
кўтаринки кайфиятда ўтди. Куй 
ва қўшиқлар рақсларга уланди. 
Жамият ривожига муносиб ҳисса 
қўшиб келаётган бир гуруҳ фаол 
хотин-қизларга ташаккурнома 
ҳамда эсдалик совғалари 
топширилди.

миграциядан қайтган фуқаролар 
билан ишлаш ҳамда жиноятчилик-
ни олдини олиш борасидаги ишлар 
самарасини ошириш бўйича тушунча-
лар берилди. Намунали иш тажриба-
лари кўрсатиб ўтилди.

Айтиш керакки, семинар доираси-
да Ўзбекистон маҳаллалари уюшмаси 
Қарши шаҳар бўлими ташаббуси 
билан энг фаол ва намунали маҳалла 
раислари учун Самарқанд шаҳрига 
саёҳат ташкил этилди. Саёҳат даво-
мида раислар қадим Самарқанднинг 
тарихий меъморий обидалари ва 
диққатга сазовор жойлари билан 
яқиндан танишдилар.

“Оқила аёллар” 
ҳаракати ва оти-
нойилар билан 
ажралишларнинг 
олдини олиш, 
миллий қадри-
ятларни асраш 
ва ёш авлодга 
етказиш ҳақи-
да суҳбатлар 
уюштрилиди. Маҳалла ва сервис компанияси ўртасидаги хизмат 

кўрсатиш шартномасини тузиш, истисно тариқасида, 
тўғридан-тўғри амалга оширилади. Компанияга маҳалла 
биносидан бепул фойдаланиш ҳуқуқи билан алоҳи-
да хона ажратилади ҳамда 11 турдаги зарур техник 
воситалар ва ускуналар уларни соз ва ишчи ҳолатда 
сақлаш шарти билан бепул фойданишга берилади. 
Сервис компаниясига устувор равишда шу маҳаллада 
яшовчи, вақтинча ишсиз, мавсумий ишларга чиқадиган 
фуқаролар жалб этилади. Ҳудуд ободлигини таъминлаш 
ишлари маҳалла буюртмаси ва назорати асосида амалга 
оширилади.

Ўзбекистон маҳаллалари уюшмаси сервис компани-
яларининг реестрини юритади.

“Маҳалла сервис 
компанияси”:

Маҳаллалар 
янада обод ва 
кўркам бўлади

МОҲИЯТ

Маҳаллага қўшимча 
ходим ажратилади

Маҳалланинг ижтимоий-иқтисодий муаммоларини 
ҳал этиш жамғармаси маблағлари ҳисобидан бажарила-
диган ишларни сервис компанияси бажаради, тўловлар, 
истисно тариқасида, Фуқаролар йиғини кенгаши қарори 
асосида тўғридан-тўғри амалга оширилади. Маҳалла 
аҳолисининг ободонлаштириш ва тозалик билан боғлиқ 
муаммоларини доимий равишда ўрганиш ҳамда барта-
раф этиш учун 208 та маҳаллага қўшимча бир нафардан 
ходим ажратилади. 

Қарорга кўра, сервис компаниялари маҳалла буюрт-
маси асосида ободонлаштириш ва кўкаламзорлаштириш 
хизматларини амалга оширади, ариқлар ва суғориш ти-
зимларини тозалайди, кўчалар тозалигини таъминлайди, 
кўчатлар экади ва парваришлайди. Шартнома асосида 
ижтимоий соҳа объектларида ободонлаштириш ва ком-
мунал эксплуатация хизматларини кўрсатади. Шунинг
дек, шартнома асосида чиқиндиларни йиғиб саралайди 
ва уларнинг олиб чиқиб кетилишини ташкил этади. 

Яна бир муҳим жиҳат: “Маҳалла сервис компания-
си” аҳолининг эҳтиёжларидан келиб чиқиб, дастлабки 
босқичда 23 турдаги (электрик, сантехник хизматлари, 
ерга ишлов бериш, гилам ювиш, пайвандлаш, ойна ва 
ром ўрнатиш, қудуқ қазиб бериш, уйни таъмирлаш каби) 
ижтимоий аҳамиятдаги пулли хизматларни кўрсатади.

Йиғинларга ҳар ой 
20 млн. сўм берилади

Маҳаллалар ободлигини ташкил қилиш билан боғлиқ 
тадбирларни молиялаштириш Жамоат ишлари жамғар-
маси маблағлари ҳисобидан амалга оширилади.

Зарур техник воситалар ва ускуналарни харид қилиш, 
зарур ҳолларда сервис компаниялари учун қўшимча 
хона ҳамда чиқинди йиғиш шохобчаларини қуриш хара-
жатлари учун — жиноят натижасида давлатга етказилган 
зарар, давлат божлари, жиноий ва маъмурий жарималар, 
давлат фойдасига бошқа турдаги ундириладиган маб
лағлардан Маҳаллалар фаолиятини рағбатлантириш 
жамғармасига 100 миллиард сўм йўналтирилади.

Ундирилган маблағлар биринчи навбатда Маҳал-
лалар фаолиятини рағбатлантириш жамғармасига 
ўтказилади. Маҳаллани ободонлаштириш ишлари учун 
фуқаролар йиғинларига Жамоат ишлари жамғармаси 
маблағлари ҳисобидан ҳар ойда 20 миллион сўмдан 
маблағ ажратилади.

“Маҳалла сервис компанияси” маҳаллани обод қи-
лиш билан боғлиқ ишларни бажариш, аҳолига пулли 
хизматларни кўрсатиш доирасида фойда, мол-мулк 
ва ер солиқлари ҳамда ижтимоий солиқ тўловларини 
тўлашдан, шунингдек, компаниянинг ишчи ходимлари 
даромад солиғидан озод этилади.

Янги тизимни самарали йўлга қўйиш мақсадида 
маҳаллаларга туташ бўлган ҳудудларда чиқинди йиғиш 
шохобчаларини қуриш учун ер майдонлари ажратилади. 
Маҳалла ва сервис компаниялари учун бино-иншоот-
ларни қуриш бўйича буюртмачи этиб — Уюшма ва унинг 
ҳудудий бўлимлари, пудратчи этиб — Уюшма ҳузуридаги 
“Маҳалла биноларини қуриш ва капитал таъмирлаш 
дирекцияси” МЧЖ белгиланди.

Умуман олганда, бугун мамлакатимизда барча дастурлар 
маҳаллаларда амалга ошириляпти, бу тизимга катта 
ваколат ва имкониятлар берилмоқда. Эндиликда улар-
даги ободлик, муҳит ҳам шунга яраша бўлиши керак. 
“Маҳалла сервис компанияси”нинг ташкил этилгани бунга 
хизмат қилади. Янги тизим натижасида маҳаллаларга 
файз киради, одамларда озодалик ва ободликка интилиш 
кучаяди. Маҳаллада яшовчи усталар ва вақтинча ишсиз 
кишиларнинг бандлиги таъминланади.

Давоми. Бошланиши 1-саҳифада.



ЯНГИ ҚОНУНГА КЎРА, 
“Умра” тадбирларини 
ташкил этиш ва ўтказиш 
лицензияланадиган 
фаолиятнинг алоҳида тури 
сифатида белгиланди.

Ҳукумат қарорига 
асосан, қишлоқ хўжалиги 
экинлари ҳосилини 
суғурталашда суғурта 
мукофотининг бир 
қисми учун СУБСИДИЯ 
АЖРАТИЛАДИ. 

Вазирлар Маҳкамаси 
қарори билан 
Ўзбекистонда ҚУРОЛГА 
РУХСАТНОМА ОЛИШ 
тартибига ўзгартириш 
киритилди.

“Камбағаллик ва ишсизликдан ҳоли ҳудудмиз”

Мевали дарахтларни қандай ўғитлаш керак?

Нима учун помидор
ҳосили ёрилади?

Субсидия 
неча кунда ва 
қандай шаклда 
ажратилади?

ТАЖРИБА

МЕНДА САВОЛ БОР... ТОМОРҚА МАКТАБИ

Умиджон ХОЛОВ, 
Жондор туманидаги “Қазоқон” 
маҳалласи ҳоким ёрдамчиси. 

Хатлов жараёнида 
маҳалламизда иш-
сизлик даражасини 
ўрганганимда 91 нафар 

фуқаро рўйхатга олинди. Уларга 
кредит ва субсидия ажратиб, 
ўзини ўзи банд қилдик. Ҳозир-
ги кунгача жами 145 нафар 
талабгорга кредит, 15 нафарига 
субсидия берилди. 46 нафар 
фуқарога ер ажратилди. Эъ-
тиборлиси, кредит ҳисобидан 
паррандачилик фаолиятини 
йўлга қўйган 2 нафар маҳалла 
вакили ҳозир ойига 10 миллион 
сўм даромад топмоқда. 

Асосий “драйвер” — чорвачи-

Помидор етиштиришда 
кўпинча помидорнинг 
пишган ва ҳатто пишиб 

улгурмаган меваларининг 
тўсатдан оммавий ёрилиши 
кузатилади.

Бунинг сабаби, қуёш 
қиздириши натижасида тупроқ 
қуриб, намлик йўқолади. Юқори 
ҳарорат мевалар етилишини 

Шерзод АТАЖОНОВ,
Маҳаллабай ишлаш ва 
тадбиркорликни ривожлантириш 
агентлиги мутахассиси:

— Юридик ва жисмоний шахслар 
субсидия олиш бўйича ариза бер-
ганидан сўнг, жами 7 иш куни ичи-
да субсидия ажратилиши бўйича 
қарор қабул қилинади:

Биринчи босқичда 3 иш кунида 
ҳоким ёрдамчиси маълумотларни 
аризачининг жойига чиққан ҳолда 
ўрганади, далолатнома расмий-
лаштиради. Маҳаллабай ишлаш ва 
тадбиркорликни ривожлантириш 
марказига аризачи бўйича тавсия, 
далолатнома ва аризани юборади.

Иккинчи босқичда 2 иш кунида 
Марказ ҳужжатларни ҳаққонийли-
гини ўрганиб, Маҳаллабай ишлаш 
ва тадбиркорликни ривожланти-
риш агентлигининг ҳудудий бош
қармасига хулоса юборади.

Учинчи босқичда 2 иш кунида 
Агентликнинг ҳудудий бошқар-
маси Марказ хулосаси ва у билан 
юборилган ҳужжатларни ўрга-
ниб чиқади. Ўрганиш натижасига 
кўра субсидия ажратиш тўғрисида 
Агентлик ҳудудий бошқармасининг 
тегишли буйруғи расмийлаштири-
лади. Буйруқ тўғрисида “Онлайн 
маҳалла” электрон платформаси 
орқали Марказга, ҳоким ёрдамчи-
сига ҳамда аризачига ёзма хабар-
нома юборади.

Субсидияни ажратиш бўйича 
маълумот ва ҳужжатларни ўрга-
нишга масъул ҳоким ёрдамчиси, 
Марказ ва Агентликнинг ҳудудий 
бошқармасидан қалбаки ҳужжат-
лар, нотўғри (ёлғон) маълумотлар 
тақдим этилганлиги аниқланса, 
субсидия ажратилиши рад этилиши 
мумкин.

Бундай вазиятда аризачига рад 
этиш сабаблари кўрсатилган хабар 
берилади.

лик ҳамда деҳқончилик. 419 та 
чорвачилик, 231 та деҳқончи-
лик, 45 та касаначилик корхо-
наси, 81 та иссиқхонада 1 000 
нафардан ортиқ фуқаро ишли 
бўлган. Бундан ташқари, маҳал-
ла ҳудудда 17 та тадбиркорлик 
субъекти мавжуд. Унда 125 
нафар фуқаро бандлиги таъмин-
ланган.

Хатловда 201 нафар оила 
камбағал оилалар тоифасига 
киритилган эди. Уларнинг 128 
тасига 1 миллиард 200 миллион 
сўмлик имтиёзли кредит 
ажратилди. 7 нафарига субсидия 
асосида мотокультиватор 
берилди. Натижада маҳалламиз 
камбағаллик ва ишсизликдан 
ҳоли ҳудудга айланди.

Масалан, Фаррух Саломов 

ҳамда турмуш ўртоғи Мадина 
Ражабова ишсиз тоифада “Темир 
дафтар”да рўйхатда турарди. 
Фаррухга субсидия асосида 
мотокультиватор, Мадинага 
кредит ҳисобига мотороллер 
олиб бердик. Натижада ҳар 
иккови ўзини ўзи банд қилди.

Акобир Ашуров 10 йилдан 
бери хорижда, оиласидан 
узоқда ишларди. Унга “Ҳар бир 
оила — тадбиркор” дастури 
асосида ёрдам кўрсатилди.

Сурат Соҳибов, Гулнисо 
Сатторова, Феруз Усмонов, 
Гуллола Санаеванинг 
томорқасида 30 миллион сўм 
кредит ҳисобига 3 сотихли 
иссиқхона ташкил этилди. 
Ишсиз сифатида рўйхатда 
турган бу фуқаролар айни 
кунда биринчи экин — помидор 
парваришлаяпти. Ҳисоб-китобга 
кўра, помидорнинг ўзидан 1,5 
тонна ҳосил кутиляпти. Иккинчи 
ва учинчи экинларга бодринг 

ҳамда булғор қалампири 
экишни режа қилиняпти.

Тадбиркорликни қўллаб-
қувватлаш мақсадида Умида 
Тўлаевага 100 миллион сўм 
кредит ажратилиши натижасида 
12 та янги иш ўрни яратилди.

Маҳалламизда 
тадбиркорликни янада 
ривожлантиришга имконият 
бор. Аммо бунинг учун 
электр энергия таъминотини 
яхшилаш керак. Мавжуд 4 
та трансформатор янгилаб 
берилса, тадбиркорликни янада 
ривожлантиришимиз мумкин. 
Бундан ташқари, хатловда 
кўп фуқаролар тикувчилик, 
сартарошлик каби йўналишда, 
Феруз Сайфуллаев елим халта 
ишлаб чиқариш учун корхона 
ташкил этишга ер сўраган. 
Агар шу мақсадлар учун бўш 
ер майдони ажратиб берилса, 
тадбиркорлар сафи янада ортиб, 
янги иш ўринлар яратиларди.

Ҳоким ёрдамчиси лавозимига тайинланганимдан 
сўнг энг фаол, масъулиятли фуқаролар билан ҳудуд 
муаммолари ҳамда келажакда амалга оширилиши лозим 
бўлган режаларни белгилаб олдим.

Дониёр САЛИМОВ.
Кармана туманидаги 
“Арабхона” маҳалласи.

— Бугун маҳаллада ҳоким 
ёрдамчиси тавсияси асосида 
аҳолига субсидия ажратиш йўлга 
қўйилган. Айтингчи, субсидия 
неча кунда ва қандай шаклда 
ажратилади? Ариза қандай 
ҳолатларда рад этилиши мумкин?

Ўғитлаш муддатларини белгилашда мевали 
дарахтларнинг физиологик жараёнларига 
таъсирини ҳисобга олиш лозим. Июнь 

охири июль ойларида азотли ўғитларнинг 
берилиши, дарахтнинг ўсиш даврини узайтиради. 

Дарахтларга 
ўғитларни 
баҳорда – 
томирларнинг 
интенсив 
ўсишидан 
олдин ва кузда 
– томирлар 
тупроқнинг 
музламайдиган 
қатламида 
бўлган даврида 
солиш керак.

Натижада новдалар қиш 
даврига тайёрланишга 
улгурмасдан уларни совуқ 
уриш эҳтимоли юзага 
келади. Бу даврда фосфорли-
калийли ўғитларни берилиши 
ўсимликларнинг совуққа 
чидамлилигини оширади.

Асосий ўғитлар билан 
бир қаторда вегетация даври 
давомида боғларда қўшимча 
озиқлантирилади. Кузда тўлиқ 
дозадаги органик, фосфорли-
калийли ўғитлар ва азотли 
ўғитларнинг учдан бир қисми 
берилади.

Баҳор даврида (апрель-
май) азотли ўғитлар билан, 
ёзда (июнь-июль) фосфорли-
калийли ўғитлар билан 
қўшимча озиқлантириш 
амалга оширилади. 
Озиқлантириш вақти ва 
миқдорини белгилашда 
дарахтларнинг нав 
хусусиятлари, ҳолати, ҳосил 
миқдори, шохлар узунлиги, 
илгари берилган асосий ўғит 
миқдори,  тупроқ унумдор
лиги, намланиш шартлари 
ҳисобга олиниши лозим.

тўхтатиши натижасида унинг 
пўсти қаттиқлашади.

Айнан шу вақтда меъёрдан 
ортиқ суғориш натижасида 
помидор мевалари тўқималарида 
ҳам ички суюқлик босим 
тўсатдан ортиб кетади. Буни 
кўтара олмаган меваларда 
оммавий ёрилиш юз беради. 
Томчилатиб суғоришда эса бундай 
нохушликлар камроқ юз беради.

Ишсиз фуқарога 
субсидия берилади

Оилавий тадбиркорлик ривожи 
учун кредит ажратилади

Ҳоким ёрдамчиси қайси ташкилотлар билан ҳамкорлик қилади?

БИЛАСИЗМИ?

Камбағал ва ишсиз фуқа-
роларни тадбиркорликка 
жалб қилиш, уларнинг 

меҳнат фаоллигини ошириш 
юзасидан қуйидаги имтиёзлар 
белгиланган:

тадбиркорларга иш ўрин-
лари ва шароитларини но-
гиронлиги бўлган шахсларга 
мослаштириш учун ҳар бир 
мослаштирилаётган иш жойи 
учун базавий ҳисоблаш миқдо-

рининг 40 бараваригача;
тадбиркорлик фаолиятини 

бошлаётган ишсиз фуқаро-
ларга тадбиркорлик субъекти 
сифатида давлат рўйхатидан 
ўтгандан сўнг дастлабки уч 
ой мобайнида олинган бино ва 
иншоотнинг ижара тўлови;

ҳунармандларнинг “Ҳу-
нарманд” уюшмасига аъзолик 
бадали харажатларини қоплаш 
учун субсидия ажратилади.

“Оилавий тадбиркорликни 
ривожлантириш дастурлари 
доирасида аҳолининг бизнес 

ташаббусларини молиялашти-
ришни такомиллаштиришга 
доир қўшимча чора-тадбирлар 
тўғрисида”ги Президент қаро-
рига кўра, 2024 йилда оилавий 
тадбиркорликни ривожлантириш 
дастурлари доирасида кре-
дитлар ўзини ўзи банд қилган 
жисмоний шахсларга қуйидаги-
ча ажратилади:

33 миллион сўмгача, бир йил-
дан сўнг ушбу қарз олувчининг 
тадбиркорлик фаолияти сама-
радорлиги, қарзнинг мақсадли 
ишлатилганлиги ҳамда заруратга 
қараб гуруҳ кафиллиги (камида 
3 нафар фуқаро) билан қўшимча 
50 миллион сўмгача револьвер 
асосида;

ушбу кредитлардан томорқа-

ни ривожлантиришнинг бир 
нечта йўналишларида (парран-
дачилик, қуёнчилик, чорвачилик, 
асаларичилик, балиқчилик ва 
ихчам иссиқхона) фойдаланиши 
учун;

ер майдони 10 сотихдан ор-

тиқ бўлган томорқа ер эгаларига 
ва ижарачиларга 50 миллион 
сўмгача гаровсиз;

10 сотихли ихчам иссиқхона-
ларни барпо этиш ва балиқчилик 
фаолиятини ташкил этиш учун 
100 миллион сўмгача гаровсиз.

Маҳаллабай ишлаш ва тадбиркорликни  ривожлантириш агентлиги билан ҳамкорликда тайёрланди.

Сирожиддин РАСУЛОВ,
Маҳаллабай ишлаш ва тадбиркорликни 
ривожлантириш агентлиги бошқарма 
бошлиғи ўринбосари:

— Ҳоким ёрдамчисининг маҳалладаги ўз 
фаолияти доирасидаги муаммоларни ҳал 
қилишда, ўсиш нуқталарини шаклланти-
ришда ваколатли давлат ташкилотлари билан 
ўзаро ҳамкорлиги муҳим аҳамиятга эга. Шу 
боис фаолиятига бевосита даҳлдор муам-
моларни аниқлаш ва ҳал этишда Ўзбекистон 

Республикаси Президентининг туман(шаҳар)
лардаги халқ қабулхоналари, туман(шаҳар) 
маҳаллабай ишлаш ва тадбиркорликни 
ривожлантириш марказлари, сектор(ҳоким, 
туман прокурори, ички ишлар бўлими, солиқ 
идораси)лар ва республика вакили билан 
узлуксиз ҳамкорлиги белгиланган.

Бундан ташқари, янги лойиҳаларни 
ишлаб чиқиш ва амалга оширишда тижо-
рат банклари, тадбиркорлар, савдо-саноат 
палатасининг туман(шаҳар) тадбиркорлик-
ка кўмаклашиш марказлари билан, янги 

иш ўринлари яратишда иш берувчилар, 
жумладан, тадбиркорлар, аҳоли бандликка 
кўмаклашиш маркази, тижорат банклари 
билан биргаликда юқори самарадорликка 
интилади. Маҳалллада кам таъминланган 
фуқаролар билан ишлашда камбағалликни 
қисқартириш ва бандлик бўлимлари, ёшлар 
ишлари агентлиги ҳудудий бўлимлари, аҳоли 
бандлигига кўмаклашиш марказлари билан 
ҳамкорлик қилиши кўрсатилган. Бу вазифа-
ларни ижроси албатта, “маҳалла еттилиги” 
тавсияси билан амалга оширилади.

Батирбек 
МАМБЕТНАЗАРОВ.
Кегейли туманидаги 
“Нурли бўстон” маҳалласи.

— Биламизки, маҳаллада 
ҳоким ёрдамчиси зимма-
сига бир қатор вазифалар 
юкланган. Бу жараёнда 
улар қайси ташкилотлар 
билан ҳамкорлик қилиши 
назарда тутилган?



Ўзбекистон Республикаси 
Марказий сайлов 
комиссиясининг янги 
РАСМИЙ РАМЗИ 
тасдиқланди.

Ўзбекистонда
илк марта
МОДУЛЛИ 
МЕҲМОНХОНАЛАР
учун стандартлар
тасдиқланди.

Ўзбекистон фуқаролари 
Швецияга ишлаб чиқариш, 
энергетика ва сервис 
соҳаларига ИШГА ЖАЛБ 
ЭТИЛАДИ.

Жумладан, бепул тиббий хизмат кўрсатилиши, 
бепул умумий ўрта ва ўрта махсус таълим олиш, 
давлат таълим муассасаларида давлат гранти 
доирасида бепул касб-ҳунар ва олий таълим 
олиш, давлат спорт-соғломлаштириш ва ма-
даний-маърифий муассасаларига бориш учун 
шарт-шароит яратиш назарда тутилган.

Иш топишда қийналаётган ва меҳнат бо-
зорида тенг шароитларда рақобатлашишга 
қодир бўлмаган ёш фуқароларни ишга жой-
лаштиришга ёрдам, қўшимча иш ўринлари 
ва ихтисослаштирилган корхоналарни барпо 
этиш, ўқитиш бўйича махсус дастурларни 
ташкил этиш, шунингдек, ижтимоий ҳимояга 
муҳтож бўлган ёшларни ишга жойлаштириш 
учун корхоналар, муассасалар, ташкилотларда 
иш жойларининг энг кам миқдори захирасини 
яратиш йўли билан таъминланади.

Нодирбек АБДУҚОДИРОВ,
Ёшлар ишлари агентлиги
ахборот хизмати раҳбари:

— Дастурга кўра, ёшларнинг инновацион, 
амалий ва истиқболли лойиҳаларига грант 
маблағлари ажратилади. Ҳудудларда ёшлар 
бандлигига кўмаклашиш мақсадида қудуқлар 
бурғулаш (қазиш), суғориш воситалари харид 
қилиш, енгил конструкцияли иссиқхоналар 
ўрнатиш, уруғлик ва кўчатлар сотиб олиш 
учун субсидия берилади.

Халқаро фан олимпиадалари ва танловларда 
ҳамда ёш тадбиркорларнинг халқаро форум 
ва ярмаркалардаги иштирокини таъминлаб, 
уларнинг халқаро меҳнат бозорларига 
чиқишига кўмаклашилади.

Иқтидорли ва жамоат ишларида фаол 
бўлганларни (биринчи навбатда ижтимоий 
ҳимояга муҳтож бўлган оилаларнинг 
фарзандлари) бепул йўлланмалар асосида 
оромгоҳларга юборилади.

Ёшларни келгусида тегишли соҳада 
малакали мутахассис бўлиб етишишлари, 
шу жумладан тадбиркорликка ўқитиш учун 
мамлакатимизда юқори натижаларга эришган 
соҳа мутахассисларини жалб этган ҳолда 
ўқув машғулотлари ўтказилади.

Ёшлар ердан
даромад ола бошлади

Янгиерда 
янги ташаббус:

ёшлар боғидан тортиб, 
спорт клубигача

Ҳам ўқитувчи,
ҳам тадбиркор

Дастур асосида 
қандай ёрдам 
кўрсатилади?

“Муҳими, интилиш бор, 
шароит яратсак бас”

Ижтимоий 
ҳимоянинг 
қандай турлари 
мавжуд?

Ижара тўлови 
учун субсидия 
берилади

ТАЖРИБА

МЕНДА САВОЛ БОР...БИЛАСИЗМИ?

ТАКЛИФ

Истиқболликлар аввалдан 
маккажўхоридан мўмай даромад 
топиб келишарди. Истеъмол мак-
кажўхорисини етиштириб, буғ-
га пишириб сотиш ривожланган. 
Ушбу маҳсулотнинг харидоргир-
лигини  инобатга олиб, 20 гек-
тарлик майдонга маккажўхори 
экилди.

Янгиер шаҳрининг “Давла-
тобод” маҳалласида ёшлар 

боғининг ташкил этилиши аҳоли 
дам олиши учун янги имконият-
лар яратди. Дам олиш ва фаол 
ўйинлар учун қулай шароит яра-
тилган бўлиб, бу ёшлар ўртасида 
жамоатчилик алоқаларини мус
таҳкамлашга хизмат қилмоқда.

“Маърифат” маҳалласидаги 
янги бассейн маҳаллий аҳоли учун 
сузиш ва дам олиш учун ажралмас 
жойга айланди. Бу барча ёш гу-
руҳлари орасида соғлом турмуш 
тарзи ҳамда жисмоний фаолликни 
ошириш имкониятини бермоқда.

Шаҳардаги 7-мактабда замо-
навий кутубхона ташкил этилди. 
Бу ерда ёшлар турли хил адабиёт 
ва ахборот манбааларидан фой-
даланиш орқали ўз билимини 
кенгайтирмоқда.

Нишон туманида истиқомат 
қилувчи Достон Оролов ёшлар-
га берилаётган имкониятдан 
фойдаланган ҳолда маҳалла 
ёшлар етакчиси таклифи билан 
имтиёзли кредит олиб, хонадо-
нидаги томорқада экспортбоп 
помидор етиштирмоқда.

Асли тарих фани ўқитувчиси. 
Аммо ёшлигидан қишлоқ хўжа-
лигига қизиққани боис томорқа-
да ишлашни яхши кўради. 2023 
йил уйининг 4 сотих ер майдо-
нида иссиқхона қуриб, помидор 
ҳамда бодринг маҳсулотлари 
етиштирди. Ана шу ҳаракатлари 
натижасида ўртача 30-35 мил-
лион сўмгача даромад кўрмоқда.

Жорий йил маҳалла фаолла-
ри кўмаги билан иссиқхонани 
кенгайтириш учун яна имтиёз-
ли кредит ажратилди. Ҳозир-
да жами 8 сотих ер майдонида 
экилган “Горнизон” навли поми-
дордан ўртача 7-8 тонна ҳосил 
олишни режалаштирмоқда.

Айни кунда ҳосил йиғими 
бошланди.  Ҳар бир ёш ўзи-
га бириктирилган ярим гектар 
ернинг биринчи ҳосилидан 40 
миллион сўм даромад олишни 
режалаштирмоқда. Шунингдек,  
берилган ер майдонларида кун-
габоқар ва полиз маҳсулотлари 
етиштирилмоқда.

“Бинокор” маҳалласидаги бас
кетбол майдончаси спорт ихлос-
мандларининг севимли масканига 
айланмоқда. “Юксалиш” маҳалла-
сидаги бадиий гимнастика спорт 
клуби иқтидорли ёш спортчилар 
учун ўз қобилиятларини ривож
лантириш ва спортда юқори на-
тижаларга эришиш имкониятини 
яратади.

Шаҳрисабз туманидаги “Истиқбол” маҳалласида 40 нафар ёшга 
50 сотихдан 20 гектар ер бўлиб берилган эди. Бу майдонга 

экин экишда ҳудуд “драйвери” ҳисобга олинди.

Жамшид МАШАРИПОВ.
Хива туманидаги “Истиқлол” маҳалласи.

— Ўзбекистонда ёшларга оид давлат сиёса-
тини янада ривожлантиришга доир қўшимча 
чора-тадбирлар дастури қандай мақсадларни 
қамраб олган? Дастур асосида кўрсатилади-
ган ёрдамлар ҳақида маълумот берсангиз.

Битирувчиларда тадбиркорлик 
кўникмаларини шакллантириш 
мақсадида барча ҳудудлардаги олий 
таълим муассасалари базасида бизнес 
акселераторлар ташкил этилади.

Ёшларни тадбиркорлик ва ишбилармонликка 
қизиқтириш ҳамда уларга бундай фаолиятни 
йўлга қўйишнинг амалий жиҳатларини 
ўргатиш мақсадида жойлардаги ишлаб 
чиқариш ва хизмат кўрсатиш ташкилотларига 
бизнес саёҳатлар уюштирилади.

Касбга ўргатиш билан боғлиқ харажатлар, 
шунингдек, ёш тадбиркорларга ҳуқуқий, 
бухгалтерия, маркетинг, брендинг, банк, 
суғурта, меҳнат ва бошқа соҳаларда амалий 
кўмак кўрсатиш учун консалтинг хизматлари 
харажатлари қоплаб берилади.

Ёшларни ижтимоий қўллаб-қувватлаш ва 
ҳимоя қилишга доир тартиб Ёшларга оид 
давлат сиёсатида белгилаб қўйилган. Бундан 
ташқари, Ўзбекистон Республикасининг Конс
титуциясига мувофиқ, ҳар бир ёш фуқаро-
нинг ҳуқуқ ва эркинлиги кафолатланади.

Вазирлар Маҳкамасининг “Ёшлар 
муаммоларини ўрганиш ва ҳал этиш 
тизимини янада такомиллаштириш 
чора-тадбирлари тўғрисида”ги 

қарори билан тасдиқланган низомга асосан,  
“Ёшлар дафтари”га киритилганларга бир 
қатор имтиёзлар назарда тутилган.

Жумладан, мазкур низомга кўра ташкил этилган 
“Ёшлар дафтари” жамғармаси маблағлари хисо-
бидан ижтимоий ҳимояга муҳтож ёш оилаларга 
ҳар ойда базавий ҳисоблаш миқдорининг 3 
бараваридан ошмаган миқдорда 12 ойгача 
турар жой ижараси учун субсидия ажратилиши 
белгиланган.

Ёшлар ижтимоий хизмати фаолиятининг 
йўналишлари қуйидагилардан иборат:

ёш фуқароларга психологик-педагогик, юри-
дик ёрдам кўрсатиш ва маслаҳатлар бериш;

имконияти чекланган ёш фуқароларга 
ижтимоий ёрдам кўрсатиш;

ёш оилаларга ижтимоий ёрдам кўрсатиш;
таълим ва меҳнат жамоаларида ёшларнинг 

ҳуқуқлари, эркинликлари ва қонуний манфа-
атларини рўёбга чиқаришга кўмаклашиш ва 
бошқалар.

Хайрулло АБДУРАҲМОНОВ.

Дастлабки суҳбатдошимиз 
Кармана туманидаги “Малик” 
маҳалласи ёшлар етакчиси 
Маъруфжон Қўлдошев бўлди. 
Унинг таъкидлашича, маҳалла 
чўл ҳудудида ва марказдан 35 
км. узоқликда жойлашган. 680 та 
хонадонда 2 780 нафар аҳоли 
яшайди. Уларнинг 1 179 нафари 
30 ёшгача бўлган ёшлар. “Маҳал-
ла еттилиги” фаолияти йўлга қўй-
илгач, аҳоли билан ишлаш янги 
босқичга чиққан. Айниқса, ёшлар 
муаммосини аниқлаб, вақтида 
ечим топиш янада осонлашган. 
“Маҳалла еттилиги”нинг ижтимо-
ий ёрдам ва ажратиладиган суб-
сидиялар тўғрисидаги коллегиал 
қарорлари белгиланган тартибда 
расмийлаштирилиб, ижроси таъ-
минланмоқда.

Суҳбатдошимиз фаолиятини 
янада яхшилаш мумкин бўлган 
айрим таклифларни, дуч келаёт-
ган муаммоларни билдириб ўтди. 

Жумладан, маҳаллада хонадонлар 
тарқоқ жойлашгани учун уйма-уй 
кириб бориб, ёшларнинг муам-
мосини кунлик ўрганиш бироз 
қийин бўлмоқда. 2022 йил “Обод 
маҳалла” дастури асосида ижобий 
ўзгаришлар амалга оширилган 
бўлса-да, ёшларнинг асосий 
таклифлари инобатга олинмаган. 
Масалан, марказдан узоқлиги 
учун йигит-қизлар олий ўқув 
юртига тайёрланишга қийналади. 
Шаҳар марказидаги тайёрлов 
курсларида машғулотлар тушдан 
кейин бошланиб, кечга якунла-
нади. Бу — маҳалладан борувчи-
ларга қийинчилик туғдирмоқда. 
Ахир ҳар куни 35 км. масофага 
бориб-келишнинг ўзи бўладими? 
Ёшларнинг асосий вақти йўлга 
сарфланмоқда. Шу боис хатловда 
аксарият ёшлар маҳалла ҳудудида 
олий ўқув юртига тайёрлов марка-
зи ташкил этишни таклиф қилган.

Бундан ташқари, спорт ўйин-
гоҳи, “Street workout” майдонча-
сига эҳтиёж бор. “Беш ташаббус 

олимпиадаси” спорт мусобақа-
ларида айнан шу йўналишдаги 
баҳслар ўрин олган бўлиб, агар 
таклиф қўллаб-қувватланса, кел-
гусида маҳалла вакиллари янада 
яхши натижа қайд этишади.

Нурота туманидаги “Сайдато” 
маҳалласи ёшлар етакчиси Сиро-
жиддин Сирожевнинг айтишича, 
ҳудудда 466 нафар ёш мавжуд. 
Хатловда уларнинг таклифи 
ўрганилганда кўплар кутубхона 
ташкил этишни сўраган. Шунга 
асосан, ёшлар етакчиси ташаб-
буси билан маҳалла кутубхонаси 
иш бошлаш арафасида. Ҳомийлар 
кўмагида 2 000 дона китоб келти-
рилган. Бундан ташқари, хатловда 
ёшларни касб-ҳунарга ўқитишга 
мўлжалланган марказга эҳтиёж 
борлиги аниқланган.

Маълум бўлишича, ҳозирда 
ишсиз ёшлар касб-ҳунар ўрганиш 
учун қўшни Қизилтепа туманига 
қатнаркан. Тракторчи-машинист, 
чилангар-электрик йўналишида 
ўқишга талабгорлар масофа узоқ-
лигидан қийналмоқда. Ваҳоланки, 
тумандаги 2-сонли касб-ҳунар 
мактабида Қизилтепа касб-ҳунар 
мактабининг филиалини очиш 
имконияти бор.

Яна бир таклиф — ҳудуд 
чорвачиликка ихтисослашгани 
учун маҳаллий аҳоли кунига 300 
га яқин чорва молларини сўйиб, 
гўштини қўшни вилоятларга сота-
ди. Аммо териси фойдаланилмай, 
чиқиндига ташлаб юборилади. 
Ёшлар етакчисининг таклифига 
кўра, маҳаллада терини қайта 
ишловчи корхона ташкил этилса, 
янги иш ўринлари пайдо бўлади.

Бундан ташқари, маҳаллада ту-
ризмни ривожлантириш мумкин. 
Ҳар бир хонадонда меҳмон уйлар 
ташкил этилган. Агар шу тизимни 
янада ривожлантириб, туризмга 
ихтисослашган кооперация 
ташкил этилса, сервис ва хизмат 
кўрсатиш сифати ошади.

Хабарингиз бор, газетамизда ёшлар етакчилари таклифини 
эълон қилиб бориш анъанага айланган. Муҳими, бу рукн 
орқали ҳудудлардаги ёшлар муаммоси, таклифи ўрганилиб, 
ижобий ечим топилмоқда. Бу гал Навоий вилоятидаги 
маҳалла ёшлар етакчилари фикрига қулоқ тутдик.

Хатловда ёшларни касб-ҳунарга ўқитишга мўлжалланган марказга эҳтиёж борлиги аниқланган.

Ёшлар етакчи-
си ташаббуси 
билан маҳалла 
кутубхонаси иш 
бошлаш арафа-
сида. Ҳомийлар 
кўмагида 2000 
дона китоб 
келтирилган.



Бош прокуратура 
бошқарма бошлиғи 
лавозимида ишлаган 
БАХТИЁР ИБРОҲИМОВ 
Жиззах вилояти прокурори 
этиб тайинланди.

БОШ ПРОКУРАТУРА: 
иш ҳақи ва нафақа 
пулларининг 3,7 миллиард 
сўми талон-торож 
қилингани бўйича 34 та 
жиноят иши очилди.

Ўзбекистонда 
беш ойда 65 нафар 
ўқувчи ЙЎЛ-ТРАНСПОРТ 
ҲОДИСАСИ оқибатида 
ҳалок бўлган, 294 нафари 
жароҳатланган. 

Сизга “SMS”-хабарнома бордими?

“Ҳар бир солиқ тўловчи
хонадонига кириб боряпмиз”

   Маҳалла еттилиги” тизимининг шаклланиши 
орқали солиқ инспекторлари маҳалладаги 
ҳар бир солиқ тўловчи хонадонига кириб 
бормоқда. Тадбиркорлик субъекти билан 

учрашиб, унинг муаммосини ўрганяпти, солиқ 
соҳасидаги ўзгаришларни тушунтириш орқали яширин 
иқтисодиётнинг олди олинмоқда. 

Ўзини ўзи банд қилганларга кичик бизнес тоифасига 
ўтишга кўмаклашиш ҳамда тадбиркорларни қўллаб-
қувватлаш орқали уларнинг фаолиятини кенгайтириш 
ва даромадларини ошириш ҳисобига солиқ базаси 

Бугунги кунда солиқ тўловчиларга 
қулайлик яратиш мақсадида, 
уларнинг уяли телефонларига 
декларация асосида (мол-мулкини 

ижарага беришдан, нотурар объектлари 
ва 36 календарь ойдан кам муддатда 
мулкида бўлган турар жойларни 
сотишдан ҳамда яқин қариндоши 
бўлмаган шахслардан ҳадя тартибида 

Суҳроб ЗИЁДУЛЛАЕВ, 
Солиқ қўмитаси бош инспектори:

– Солиқ тўловчи солиқ тўлаш 
мақсадида жами йиллик 
даромадлари тўғрисида 
декларацияни электрон шаклда 
тақдим этса, тўланадиган солиқ 
суммаси реал вақт режимида 
унинг шахсий карточкасида 
автоматик равишда шаклланади.

Бу жараёнда тақдим этилган 
декларация солиқ органи 
томонидан рад этилмасдан қабул 
қилинади. Солиқ тўловчилар 
жисмоний шахслардан 
олинадиган даромад солиғи 
(ЖШОДС) бўйича қўлланиладиган 
имтиёзларни декларация тақдим 
этиш орқали қайтариб олиши 
мумкин.

Даромад солиғи бўйича 
имтиёз қўллаш қуйидаги 
ҳолларда рад этилиши мумкин:

– ариза берувчи жисмоний 
шахс томонидан ариза 
(декларация) ва унга илова 
қилинадиган ҳужжатлардаги 
хато ва камчиликлар белгиланган 
муддатда (5 иш куни) бартараф 
этилмаганда;

– қалбаки ҳужжатлар тақдим 
этилганда;

– даромад солиғи бўйича 
имтиёз аввал қўлланилганда. 

Рад этилган декларациялар 
камчиликлари бартараф этилган 
ҳолда қайта юборилганда солиқ 
органлари томонидан қабул 
қилинади. 

Маълумот учун, жами 
йиллик даромадлар тўғрисидаги 
декларация “my3.soliq.uz” 
сайтидаги солиқ тўловчиларнинг 
шахсий кабинети орқали 
юборилади.

Бироқ имкониятлардан унумли фойдаланиб, 
ҳалол луқмани хотиржам ейиш ўрнига, эгри 
йўлдан юриб, ўз нафсини устун қўядиган 
тадбиркорлар томонидан қонунбузарлик 

ҳолатлари ҳам учраб турибди. Урганч шаҳрида 
ўтказилган сайёр солиқ текширувида омборхона 
биносида тегишли ҳужжатлари мавжуд бўлмаган 
11 турдаги қалбаки акциз маркаси елимланган 
4 минг 503 шиша, умумий баҳоси 67 миллион 
720 минг сўмлик алкоголь маҳсулотлари сотиш 
мақсадида сақланаётгани аниқланди. Тегишли 
ҳужжатлари мавжуд бўлмагани сабабли баённома 
расмийлаштирилиб, вақтинча сақлаб қўйиш учун 

ЯШИРИН ИҚТИСОДИЁТ

МЕНДА САВОЛ БОР... СОЛИҚЧИ–КЎМАКЧИ

ҚУЛАЙЛИК

олиб қўйилди.
Шунингдек, текшириш жараёнида Бобохон 

Рўзметов текшириш кунигача тадбиркор сифатида 
давлат рўйхатидан ўтмасдан 0,5 литр сиғимли 45 
шиша ароқ маҳсулотининг ҳар бир шишасини 25 
минг сўмдан 1 миллион 125 минг сўмга ва 0,45 
литр сиғимли 36 шиша ароқ маҳсулотининг ҳар 
бир шишасини 26 минг сўмдан 936 минг сўм нақд 
пулга сотгани аниқланди.

Таъкидлаш лозим, давлат солиқ органлари 
“Солиқчи – кўмакчи” тамойили асосида қонуний 
фаолият юритаётган субъектларни қўллаб-
қувватлаш билан бирга, ноқонуний тадбиркорлик 
фаолиятига нисбатан муросасиз курашмоқда.  

Ҳурматли тадбиркорлар! Унутманг, ҳалол 
тадбиркор давлат ҳимоясида. Ноқонуний 
фаолиятнинг олдини олиш эса доимий назоратда.

Ромон ОТАЖОНОВ, 
Хоразм вилояти солиқ бошқармаси 
шўъбаси бошлиғи.

Бугун тадбиркор бўламан, 
деганни барча идора-
ташкилотлар қўллаб-
қувватламоқда, унинг 
йўлига ҳеч ким ғов 
бўлмайди. Давлат бераётган 
имтиёзлардан фойдаланиб, ўз 
имкониятларидан келиб чиқиб, 
жамиятга нафи тегаётганлар 
талайгина. Тадбиркордан фақат 
белгиланган тартиб-қоидаларга 
амал қилган ҳолда қонуний 
ишлаш ва намунали, инсофли 
тадбиркор бўлиш сўралади.

Имтиёз 
қўллаш 
қачон рад 
этилади?

Темур ҲАКИМОВ. 
Тошкент вилояти.

– Даромад солиғи бўйича имтиёз 
қўллаш қандай ҳолларда рад 
этилади?

олган даромадлари) ҳисобланган 
даромад солиғи тўғрисидаги маълумотлар 
“SMS”-хабарнома кўринишида 
юборилмоқда.

“SMS”-хабарнома остида “Батафсил” 
ҳамда “Тўлаш” ёзуви бор. “Батафсил” 
ёзуви орқали тўлов хабарномаси 
юклаб олинади. Тўлов хабарномасида 
фуқаронинг олган даромади, даромад 
солиғи қандай ҳисобланганлиги, солиқ 
ставкаси, ҳисобланган солиқ суммаси, 
солиқ органи масъул ходими алоқа 
рақами ва бошқа маълумотлар ўрин 
олган.

“Тўлаш” ёзуви босилганда эса “Солиқ” 
мобил иловаси жойлашган платформа 
очилади. Агар илова фойдаланувчи 
қурилмасига ўрнатилган бўлса, илованинг 
“Солиқларни тўлаш” ойнасидан тўловни 
тез ва осон амалга ошириш мумкин. 
Ўрнатилмаган бўлса, платформа орқали 
юклаб олинади.

Агар солиқ тўловчининг даромад 
солиғидан имтиёзи бўлса, “my3.soliq.uz” 
сайти орқали имтиёзини кўрсатган ҳолда 
жами йиллик даромади тўғрисидаги 
декларацияни қайта ҳисобот шаклида 
тақдим этиши мумкин.

Эътибор беринг: “SMS”-хабарнома 
Soliq_uz манзилидан (Perfectum 
абонентларига 6079 рақамидан) 
юборилмоқда. Бошқа манзилдан 
юборилган “SMS”-хабарномалар солиқ 
органига тегишли эмас.

Музаффар НАЗАРОВ,
Солиқ қўмитаси бошқармаси
бошлиғи ўринбосари.

Солиқ тўловчилар Солиқ кодексининг 393-моддасида кўрсатилган 
даромадлари тўғрисидаги жами йиллик декларацияни ҳисобот 
йилидан кейинги йилнинг 1 апрелидан кечиктирмай тақдим этиши 
ва ҳисобланган солиқ суммасини 1 июндан кечиктирмай тўлаши 
белгиланган.

кўпайтирилмоқда. Биргина “Наврўз”, “Тараққиёт”, 
“Боғироғлар” маҳаллаларида ўзини ўзи банд қилган 23 
нафар фуқаро дастлабки тадбиркорлик фаолиятини 
бошлаб юборди.

Жорий йил давомида мазкур маҳаллаларда 20-
30 фоиз имкониятни ишга тушириш орқали айланма 
маблағ оширилиб, 85 та янги иш ўрни яратилди. 
Ўрганишлар орқали 13 та корхонада фаолият 
кўрсатаётган 12 нафар ходимнинг норасмий фаолияти 
қонунийлаштирилди. Бунинг ҳисобига 9 млн. 900 минг 
сўм меҳнатга ҳақ тўлаш фондига ва 6 млн. 300 минг сўм 
миқдордаги маблағлар қўшимча даромад солиғи учун 
ҳисобланди. 

Шунингдек, ноқонуний фаолият кўрсатаётган 
23 та тадбиркорлик субъекти янгидан рўйхатдан 
ўтказилди. Фаолият кўрсатмасдан қаровсиз бўлиб 
ётган 10 та объект аниқланиб, уларнинг қайта фаолият 

кўрсатилишига кўмак берилди. 
“Маҳаллабай” ишлаш тизимининг тўғри йўлга 

қўйилиши натижасида январь-июль ойларида 29 та 
тадбиркорлик субъектининг товар айланмаси 50,6 
млн. сўмга ортишига эришилди. Бунинг натижасида 
маҳаллаларда қўшимча 26 млн. 400 минг сўм 
миқдорида айланмадан олинадиган солиқ ҳисобланди. 

Жорий йил давомида 1 млрд. 565 млн. сўм 
миқдоридаги жисмоний шахсларнинг турар жой 
объектлари бўйича солиқлар ундирилиши белгиланган 
бўлиб, январь-июнь ойларида 652 млн. сўм маҳаллий 
солиқлар тўланди. Натижада маҳалла бюджетига 
йиғилган сумманинг 10 фоизи, яъни 65 млн. 200 минг 
сўм миқдорида маблағ қолди. 

Таъкидлаш лозим, маҳаллаларга бириктирилган 
солиқ ходимларининг фаолияти самарадорлиги махсус 
“KPI” дастури орқали баҳоланади ва натижасига 
қараб рағбатлантирилади ҳамда паст кўрсаткичли 
ходимларга нисбатан интизомий жазо чоралари 
кўрилади. Ушбу тизимнинг жорий қилиниши 
шаффофликни таъминламоқда, асосийси, ҳалол 
меҳнат қилган ходимнинг эришаётган натижалари 
рағбатлантирилмоқда.

Ҳазорасп туманидаги 47 та маҳаллага 20 нафар солиқ инспектори бириктирилган бўлиб, 
“маҳаллабай” ишлаш тизимининг ташкил қилиниши ҳисобига 2 миллиард сўмга яқин 
товар айланмаси амалга оширилиб, натижада 475 млн. 300 минг сўм миқдорида айланмадан 
олинадиган солиқлар ҳисобланди.

Маъмурбек БОБОЖОНОВ,
Ҳазорасп туманидаги “Наврўз”, 
“Тараққиёт”, “Боғироғлар”
маҳаллалари солиқ инспектори.

СОЛИҚ СТАТИСТИКАСИ

 Жорий йилнинг I ярим 
йиллигида бюджетга 85,8 
трлн. сўм миқдорида солиқ 
тушумлари таъминланиб, ўтган 
йилнинг мос даврига нисбатан 
12,5 фоизга, ҳудудларда 24,4 
фоизга, туманларда 37 фоизга 
ошди. 
 Мол-мулк солиғи тушум-
лари 37,6 фоиз, ер солиғи 
31,2 фоиз, сув ресурсларидан 
фойдаланганлик учун солиқ 
21 фоиз, АОС 19 фоиз ва 
жисмоний шахслардан оли-
надиган даромад солиғи 18 
фоизга ўсди. 
 Ҳудудларда фойда солиғи 
тушуми 32,3 фоиз ва ҚҚС 20,6 
фоизга ўсди. Пенсия жамғар-
масига 23,1 трлн. сўм тушири-
либ, ўтган йилнинг мос даври-
га нисбатан 3,1 трлн. сўмга (16 
фоиз) ошди.

“Маҳаллабай” ишлаш тизимининг тўғри йўлга қўйилиши натижасида январь-июль ойларида 29 та тадбиркорлик субъектининг товар айланмаси 50,6 млн. сўмга ортишига 
эришилди. Бунинг натижасида маҳаллаларда қўшимча 26 млн. 400 минг сўм миқдорида айланмадан олинадиган солиқ ҳисобланди.



Хитой компанияси 
Фарғонада
МАХСУС ТЕХНИКА
ишлаб чиқаришга
сармоя киритади.

Венгрия
ишбилармонлари 
Сурхондарёда
БОЛАЛАР ОЗУҚАСИ
ишлаб чиқаради.

АЁЛЛАР ТАДБИРКОРЛИГИ: 
74 мингдан зиёд
хотин-қизга 1 триллион 
230 миллиард сўм
кредит ажратилди.

Арзоннинг “сеҳри” қанчалик кучли-я...

Ёш ходимларни қийнаётган муаммолар ҳал этилади

“Кузатув камералари ҳамда планшетлар 
ишимизни осонлаштирмоқда”

СУД ҲУКМИ

МЕНДА САВОЛ БОР...ПРОФИЛАКТИКА ҲУДУДИ

Вилоятнинг турли ҳудудлари-
дан келиб кетадиган фуқаролар 
билан гавжум бу масканларда 
кўпроқ майда ўғриликлар бўлиб 
туради. Яқинда эрта тонгда теле-
фонимга бозор ҳудудида пул ўғри-
лиги содир этилгани бўйича хабар 
келди. Зудлик билан бозор ҳуду-
дига бориб, ходимларни йиғиб, 
камераларни кузатдик. Тезкор 
суриштирув ишлари натижасида 
юзига ниқоб тақиб ўғрилик қилган 
йигит ушланди. Қисқа фаолиятим 
давомида шахсан ўз ташаббусим 
билан шундай учта ўғриликнинг 
олдини олдим. 

Ҳудудда жиноят содир эти-
лиши мумкин бўлган нуқталарга 
282 та махсус кузатув камеранинг 
ўрнатилиши ишимизни анча осон-
лаштирмоқда. Яқинда айнан ушбу 
қурилмалар ёрдамида иккита 
велосипед ўғрисини ушладик.

Муқаддам педагог-ҳуқуқшунос 
бўлиб ишлаганим иш фаолия-
тимда анча қўл келяпти. Қолавер-

Бекзод 2022 йилда жиноят 
ишлари бўйича Яшнобод тумани 
суди ҳукми билан фирибгарлик 
жинояти учун 2 йилу 6 ойга 
ахлоқ тузатиш ишларига 

юборилганига қарамай, енгил бойлик 
орттириш мақсадида яна жиноятга қўл 
урди. 

У 2023 йилнинг январида Феруза 
исмли аёл билан танишиб, суҳбатлашиб 
қолди. Аслида мақсади аёлни фириб 

Нилуфар ИСОХОНОВА, 
Тошкент шаҳар ИИББ Ахборот 
хизмати бошлиғи.

Исталган буюмнинг ўз нархидан бир неча маротаба арзон нархини 
айтсанг, аксарият одамлар дарров харидор бўлишади. Буюмнинг 
ўғирланган бўлиши ёки “ҳожатбарор” алдаб, чув туширмоқчи эканлиги 
ҳақида ўйлаб ҳам кўришмайди. Аммо “арзон” деган сўзнинг сеҳри 
бўлакча. Эшитган қулоқнинг ақлу идрокини кишанлаб, карахт қилиб 
қўяди. Фирибгарларнинг энг синалган усулларидан бири ана шу.

қармоғига илинтириш бўлган Бекзод 
ўзини уяли алоқа компанияларидан 
бирида ишлашини, истаса “9999” 
рақамини олиб беришини таклиф қилди. 
Феруза шу заҳоти 300 минг сўмни санаб 
берди. 

Бир неча кун ўтиб, Бекзод аёлга 
учрашишни таклиф қилди. Юқоридаги 
рақамни олиб келган деган ўйда хурсанд 
бўлган Феруза ясан-тусан қилиб чиқди. 
Бекзод аёлдан мулойимлик билан шахсий 
турмуши ҳақида сўради. Бекзоднинг 
ғамхўрлигидан таъсирланган аёл телефон 
рақамини сўрашни ҳам унутди.

Феруза фарзандларини ёлғиз ўзи 
тарбиялаётгани, тор хонадонда тиқилиб 

яшаётгани, топган пули ижарага аранг 
етаётганидан ёзғирди. “Олижаноб 
фирибгар” унга “самимий” ачиниб, ҳаётда 
номард эркаклар кўплиги, фарзандлари 
тақдирини ўйламай, ўз кайф-сафосини 
ўйлайдиганлардан нафратланишини, 
таниш-билишлари орқали Сергели 
туманидан субсидияга арзон уй 
олаётганини, истаса унга ҳам олиб 
бериши мумкинлигини айтиб ўтди.

Фарзандлари билан ижарама-ижара 
яшаб юрган Феруза учун бу кутилмаган 
“бахт” эди. Бошланғич тўловнинг 1 700 
АҚШ доллари эканлиги эса икки карра 
бахт эди. Феруза таниш-билишларидан 
пул йиғиб, ўз хоҳиши билан унинг қўлига 
тутқазди. Орадан икки ҳафта ўтиб, Бекзод 
аёлга телефон қилди. Тезда 3 200 АҚШ 
доллари топмаса пули куйиб кетишини 
айтди. Аслида уйи куйиб кетаётганини 
сезмаган аёл яна таниш-билишларига 
илтимос билан мурожаат қилди. Банкдан 
микроқарз олиб, унга 500 АҚШ доллари 
тутқазди. Эртаси яна 400 АҚШ доллари 

берди. Шунда ҳам кўзи очилмаган аёл 
икки миллион сўмни фирибгарнинг 
пластик картасига ўтказди.

Иштаҳаси очилган “мард” яна 3 200 
доллар тўласа, уйнинг калити қўлида 
эканлигига ишонтирмоқчи бўлди. Аммо 
аёл орзусига етай-етай деганда, шунча 
пул еру кўкдан топилмади. Феруза 
ҳарчанд уринмасин, танишма-таниш, 
уйма-уй юриб пул қидирмасин, пул 
топа олмади. Берилган муддат тугади. 
Тушкунликка тушган, бўлажак уйини 
тушларида кўриб, ширин хаёллар 
оғушида юрган Ферузанинг умидлари 
чилпарчин бўлди. Йиғлай-йиғлай, арзон 
уйдан умидини узиб, “нажот париси” 
бўлган Бекзоддан илгари берган 
пулларини қайтаришини сўради.

Томоша шундан сўнг бошланди. 
“Олижаноб”ликдан асари ҳам йўқ  
муттаҳам телефонини кўтармай, қочиб 
юришга ўтди. Аввал қарз сўраб ковушини 
йиртган аёл энди фирибгарни излаб, 
ялангоёқ қолганини фаҳмлади. Феруза 

ички ишлар идораларига мурожаат 
қилди.

– Тергов давомида Бекзод юк ташиш 
билан шуғулланувчи Д.Султонбекни 
ҳам чув туширгани аниқланди. У ўзини 
давлат ташкилотида ишлашини айтиб, 
ҳайдовчини ишонтирган. Беминнат 
“ҳожатбарор” “Мерседес-Бенс-Атиго” оғир 
юк автомашинасига қайта жиҳозлаш 
сифатида юк ортувчи мослама қўйишда 
ҳужжатларни расмийлаштириб беришни 
ваъда қилиб, 1 400 АҚШ доллари олиб 
қорасини кўрсатмай кетган, – дейди 
Миробод тумани ИИО ФМБ ҳузуридаги 
ТБ терговчиси, лейтенант Акбаршоҳ 
Нормуродов. – Илгари уч маротаба 
фирибгарлик жинояти билан судланган, 
рецидивист деб топилган Бекзод панжара 
ортида ўтириб ҳам тегишли хулоса 
чиқармаган экан.

Жиноят ишлари бўйича Миробод 
тумани суди Бекзодни айбли деб топиб, 
унга беш йилу икки ой озодликдан 
маҳрум қилиш жазоси тайинлади.

ОЧИҚ МУЛОҚОТ

Бугунги кунда Тошкент 
шаҳар Ички ишлар Бош 
бошқармасида хизмат олиб 
бораётган ёш ходимлар 

орасида 13 нафар республика 
чемпиони, 5 нафар халқаро турнир 
ва мусобақалар совриндори, 4 
нафар қитъа чемпиони, 10 нафар 
жаҳон чемпиони бор.

Тошкент шаҳар ИИББ бошлиғи, 
генерал-майор Азиз Тошпўлатов 
“Ёшлар ижод саройи”да тизимда 
ишловчи ёш ходимлар билан 
учрашув ўтказди. Тадбирда 

Апелляция 
шикояти 
бериш 
тўғрисида 
тушунча 
берсангиз...

Ботир ЭШҚУВВАТОВ.
Андижон вилояти.

– Биринчи инстанция суд томонидан 
қабул қилинган ҳал қилув қарорига 
нисбатан апелляция шикояти бериш 
муддатлари тўғрисида тушунча 
берсангиз?

са, “маҳалла еттилиги”, миллий 
гвардия ва патруль-пост хизмати 
ходимлари билан ҳамкорлиги-
миз ўзининг ижобий самарасини 
беряпти. Шижоатли ёшлардан 
ташкил топган “Фидокор ёшлар” 
гуруҳи аъзолари ҳам яқиндан 
кўмаклашмоқда. Ушбу гуруҳга 9 та 
кўчанинг ҳар биридан 8 нафардан 
ёш бирлашган. Улар ўз кўчалари 
бўйича навбатчилик қилишади.

Фаолиятимиз давомида 
жиноятчиликнинг олдини олиш 
бўйича бозор ҳудудларида, савдо 
шохобчалари, супер ва гипер-
маркет ҳамда меҳмонхоналарда 
тушунтириш-тарғибот суҳбатлар 
олиб бориб, ҳар бир объект 
эгаларига шахсий чақирув қоғо-
зимни тарқатиб чиқдим. Тадбир-
корларга кузатув камералари ва 
қўриқлаш пультига уланишнинг 
қулайликлари ҳақида маълумот 
беряпмиз. Шунингдек, фуқаролар 
пластик карталар билан боғлик 
фирибгарликлар ҳақида огоҳлан-

тирилмоқда.
Бундан ташқари, Марказий 

деҳқон бозорида вилоят патруль-
пост хизмати ва миллий гвардия 
ходимлари билан ҳамкорликда 
тиғли предметларга қарши ўтка-
зилган рейд тадбирларида фуқа-
ролар ёнида турли тиғли буюм ва 
автомашиналарида қўлбола “бита” 
олиб юрган ҳолатлар аниқланиб, 
уларга нисбатан маъмурий баён-
нома расмийлаштирилди. Вояга 
етмаган ва ёшларнинг ота-онала-
рига нисбатан Маъмурий жавоб-
гарлик тўғрисидаги кодекснинг 
47-моддасига асосан, маъмурий 
баённомалар тузилди.

Эндиликда спиртли ичимлик
ларга ва психотроп моддаларга 
ружу қўйган 11 нафар фуқарони 
вилоят наркология диспансерида 
даволатиб, уларни таълим муас-
сасаларидаги спорт мураббий-
ларига бириктириш ниятидамиз. 
Шу орқали уларни соғлом ҳаётга 
қайтармоқчимиз.

Андижон шаҳридаги энг оғир ҳудудлардан бири ҳисобланган ушбу маҳаллада иш бошлаганимга энди 
уч ой бўлди. Ҳудудда Марказий деҳқон бозори ва темирчиликка ихтисослашган бозор ҳамда туну 
кун хизмат кўрсатадиган савдо шохобчалари, супер ва гипермаркетлар, меҳмонхоналар жойлашган 
иккита – Ўзбекистон ва Мустақиллик шоҳ кўчаси бор.

PS: Андижон вилоятидаги энг ёш профилактика 
катта инспектори, катта лейтенант Собиржон 
Иминжонов фаолияти яқинда Андижон 
вилояти ички ишлар бошқармаси раҳбарияти 
томонидан алоҳида эътироф этилиб, унинг 
ота-онасига “Ташаккурнома” ва қимматбаҳо 
совғалар топширилди. Шунингдек, Собиржон 
вилоят миқёсида “Энг кўп маъмурий баённома 
расмийлаштирган профилактика инспектори” 
сифатида эътироф этилди.

Собиржон ИМИНЖОНОВ, 
Андижон шаҳар Заҳириддин Муҳаммад Бобур номидаги 
маҳалла профилактика катта инспектори.

юртимизда ёшлар сиёсати 
йўналишида амалга оширилаётган 
ислоҳотлар ва қўлга киритилган 
ютуқлар алоҳида эътироф этилган 
ҳолда ёш ходимлар орасида 
қонунчилик ва хизмат интизомини 
бузиш ҳолатлари содир этилаётгани 
ҳам танқидий руҳда кўриб чиқди.

Ёш ходимлар ва ИИББ бошли
ғининг очиқ мулоқотида ёшлар 
ўзининг таклиф ва мулоҳазаларини, 
муаммоларини билдиришди. 
Учрашув сўнгида ёшларни қийнаб 
келаётган муаммолар ўрганилиб, 
ечими топилиши, хизматга оид 

таклифлар инобатга олиниши 
юзасидан зарур чора-тадбирлар 
белгилаб олинди.

Тадбир сўнгида тизимда ўз 
меҳнати ва эришган ютуқлари 
билан барчага ўрнак бўлаётган бир 
гуруҳ ёшларга фахрий ёрлиқлар 
топширилди. Кўп йиллар давомида 
ички ишлар органлари тизимида 
меҳнат қилиб, пенсия ёшига етган 
ходимлар тантанали равишда 
нафақага кузатилди.

Тошкент шаҳар ИИББ
Ахборот хизмати.

Равшанбек АСҚАРОВ, 
Избоскан туманлараро
иқтисодий суди раиси:

– Ўзбекистон Республикаси 
Иқтисодий процессуал кодексининг 
262-моддасида апелляция 
шикоятини бериш муддатлари 
тўғрисида тушунтириш берилган. 
Унга кўра, биринчи инстанция 
суди томонидан қабул қилинган 
ҳал қилув қарорига нисбатан 
бир ой ичида шикоят бериш 
мумкинлиги белгиланган. Суднинг 
соддалаштирилган иш юритиш 
тартибидаги, ҳуқуқий таъсир 
чорасини қўллаш тўғрисидаги иш 
бўйича ҳал қилув қарори устидан 
апелляция шикояти (протести) ҳал 
қилув қарори қабул қилинганидан 
кейин ўн кун ичида берилади.

Апелляция шикоятини 
(протестини) беришнинг ўтказиб 
юборилган муддати, шикоят 
(протест) берган шахснинг 
илтимосномаси бўйича апелляция 
инстанцияси суди томонидан, агар 
илтимоснома ҳал қилув қарори 
қабул қилинган кундан эътиборан 
икки ойдан кечиктирмасдан 
берилган ва апелляция шикоятини 
(протестини) бериш муддати ўтказиб 
юборилишининг сабаблари суд 
томонидан узрли деб топилган бўлса, 
тикланиши мумкин.

Апелляция шикоятини 
(протестини) беришнинг ўтказиб 
юборилган муддатини тиклаш ҳақида 
апелляция шикоятини (протестини) 
иш юритишга қабул қилиш 
тўғрисидаги ажримда кўрсатилади. 
Апелляция шикоятини (протестини) 
бериш муддатини тиклашни рад 
этиш ҳақида апелляция шикоятини 
(протестини) қабул қилишни рад этиш 
тўғрисидаги ажримда кўрсатилади.



“Ўзбекистонда ижтимоий 
ҳимоя соҳасининг 
трансформация йўли” 
АКСЕЛЕРАТОР ДАСТУРИ 
ишга туширилди.

Ер участкасини 
ЎЗБОШИМЧАЛИК БИЛАН 
ЭГАЛЛАШ билан боғлиқ 
23 минг 695 та ҳолат 
аниқланди.

Ўзбекистонлик туман ва 
шаҳар ҳокимларидан 
иборат делегация 
Германияда ТАЖРИБА 
ОШИРМОҚДА.

Меҳнат қилган одамдан дард чекинади

Қайси сиҳатгоҳда қандай хасталиклар даволанади?

Эътиборсизлик дилга озор,
далда руҳиятга қанот беради

“Орзуларимиз
сари дадил 
одимлаяпмиз”

ҚУЛАЙЛИК

ИМКОНИЯТ

ИЖТИМОИЙ ҲИМОЯ

МАНЗАРА

«Шундай тикув кор-
хоналарида ишлашни 
орзу қилардим, лекин 
фарзандим билан бў-
либ бунга имкон топа 
олмаётгандим. Ҳозир 
кундузги парваришлаш 
гуруҳига боламни бе-
риб, бемалол меҳнат 
қиляпман».

Каромат Бегмонова илгари 
уйда фарзанди билан 
бўлиб, кўчага деярли 
чиқмас, бирор-бир касб 

билан шуғуллана олмас эди. 
Қарши «Мурувват» ногиронлиги 
бўлган болалар учун интернат 
уйида кундузги парвариш 
ва тарбия хизмати йўлга 
қўйилганидан кейин Каромат опа 
бу хизматдан фойдаланиш учун 
фарзандини ушбу масканга олиб 
келди. 

Ҳозирда боласининг соғлиғида 
ижобий ўзгариш кузатилди, ўзи 
севимли касби билан шуғулланиб, 
оиласининг моддий таъминотини 
яхшилашга эришди. Қолаверса, 
қизи Нозима дастлаб келганида 
ўзганинг ёрдами билан юрар эди. 
Ҳозир ёлғиз ўзи ҳаракатланмоқда.

Эрта тонг ишга йўл олар эканман, ота-онам доим 
инсонларга холис ва беминнат ёрдам кўрсати-
шимни тайинлайди. Ҳеч кимни эътибордан чет-
да қолдирмагин, бир инсонни кўнглини кўтар-

санг, биз ундан-да кўпроқ хурсанд бўламиз, дейди.
Танлаган соҳам ўзимга жуда ёқади. Одамлар билан 

мулоқот қилиб, дарду ташвишини аритишга ёрдам 
беришни яхши кўраман. Хонадонларга кириб борар 
эканман, қаршимда турган кишининг кўзига қараб 
нима гапи борлигини тушунадиган бўлиб қолдим. 
Баъзан уялиб, баъзида умидсизликдан биз билан очиқ 
гаплашмаслиги мумкин. Лекин қайта-қайта бориб, ўз 
яқинидек бўлиб кетганимиздан кейин ҳамма кўнгли-
дагиларини тўкиб солади. 

“Ипоқ” маҳалласида яшовчи Абдурашид Ўролов 
2-гуруҳ ногирони. Бундан 14 йил аввал коллежнинг 
бухгалтерия ва аудит йўналишини тамомлаган. Лекин 
шу вақтга қадар ҳеч қаерда ишламаган. Оиласи ва 2 
нафар фарзандини фақат нафақа пули билан боқиб 
келган. Олдимизга келиб, ишлаш истаги борлигини 
айтгандан кейин “vacancy.argos.uz” платформасига 

Олот туманидаги 
«Ўзбекистон» 
маҳалласида яшовчи 
Рўзиқулиевлар 
оиласини кўпчилик 

яхши танийди. Бу оилада тўрт 
фарзанд вояга етган. 2002 йилда 
туғилган Ҳасан Рўзиқулиев 
тақдир тақозосига кўра 1-гуруҳ 
ногирони. Шунга қарамай, у ўз 
матонати, теран тафаккури, ота-
онаси ҳамда мураббийларининг 
руҳий далдаси туфайли спортнинг 
шахмат тури бўйича паралимпиада 
мусобақаларида Ўзбекистон 
чемпиони бўлган. Ҳозирда бу 
йигит уйда, яқинда бўлиб ўтадиган 
турнирга пухта тайёргарлик 
кўрмоқда. 

Хонадонга назарингиз 

тушиши билан оиладаги поклик, 
гуллар барқ уриб ўсаётгани 
эътиборингизни тортади. 15 
турдан ортиқ анвойи гуллар 
экилган, хонадон соҳибаси қўни-
қўшнига ҳам бу иши билан ўрнак 
бўлмоқда.

— Биринчи навбатда ўғил-
қизларимга вақт ажратаман, 
уларнинг тарбияси ва яшаш 
шароитларига алоҳида эътибор 
бераман, — дейди хонадон бекаси 
Гулдаста КЎМАКОВА. — Томорқага 
келадиган бўлсак, астойдил 
меҳнат қилиб, эрта баҳорда 
қадаган уруғларимиз ҳосилга кирди, 
дастурхонимиз бут. Сут, қатиқ, 
қаймоқ, тухум ўзимиздан чиқади. 
Ҳадеб дўконга йўл олавермаймиз. 
Паррандачиликка турмуш ўртоғим 
қизиқади, энг сара ва зотдор 
товуқларни кўпайтиряпмиз. 
Қўшниларимиз биздан жўжа олиб, 
шу ишнинг сир-асрорларини 
ўрганяпти. 

Рўзиқулиевлар хонадонининг 
томорқаси бошқаларга намуна, 
меҳнаткаш оила ҳовли этагидаги 
10 сотих томорқада деҳқончилик 
қилиб келмоқда. Айни кунда бу 
ерда картошка, пиёз, помидор, 
бодринг, ловия, саримсоқпиёз, 
карам, ошқовоқ ва бошқа турдаги 
озиқ-овқат маҳсулотларини 
етиштириб дастурхони 
тўкинлигини таъминламоқда. 
Бундан ташқари, ушбу хонадон 
томорқаси четидаги 3 сотихли 
майдонда ҳовуз ташкил қилинган 
бўлиб, унда 6 турдаги балиқ 
чавоқларидан ташлаб, “луқмаи 
ҳалол” боқишни йўлга қўйишган.

— Ногиронлик яшашдан, 
ҳаракатдан тўхташ дегани эмас, 
— дейди Ҳасан РЎЗИҚУЛИЕВ. — 
Кимгадир юк бўлмасдан меҳнат 
қилиш, мақсад сари дадил бориш 
керак. Тўхтасанг, ўтирасан, 
ўтирсанг ётиб қолишинг мумкин. 
Меҳнатни севган одамдан дард 

чекинади. Айниқса, бугун туман 
ҳокими Наргиза Неъматова 
бошчилигида туман «Инсон» 
ижтимоий хизматлар маркази 
тақдим этган электрон 
ҳаракатланадиган аравача 
менинг ҳаракатланишимни янада 
осонлаштиради. Бу мен учун  янги 
ишларимни бошлашимга имкон 
беради. 

Ҳасан Рўзиқулиевнинг шу 
кунгача фойдаланган аравачаси 
жуда ноқулай бўлиб, бу унинг 
ҳаракатланишини чеклаган. 
«Инсон» ижтимоий хизматлар 
марказига мурожаат қилганидан 
сўнг, соҳа мутахассислари келиб 
Ҳасаннинг ҳолидан хабар олди. 
Унга замонавий, “ақлли” электрон 
аравачани тақдим этди. Хуллас, бу 
оиланинг мақсадлари талайгина, 
ҳаракатлари ҳам шунга муносиб, 
Ҳасан Рўзиқулиев эса мусобақалар 
олдидан машғулотларга жиддий 
эътибор қаратмоқда.

Зарнигор НАФИДДИНОВА,
Ижтимоий ҳимоя миллий 
агентлиги Бухоро вилояти 
бошқармаси матбуот котиби.

Ногиронлик яшашдан, ҳаракатдан тўхташ дегани эмас. Кимгадир юк 
бўлмасдан меҳнат қилиш, мақсад сари дадил бориш керак.

Инъом ЗИЁЕВ, 
Олтинсой туманидаги “Қорлиқ” ва
“Ипоқ” маҳаллалари ижтимоий ходими.

ҳужжатларини жойладик. Суҳбатдан кейин туман со-
лиқ идорасида иш бошлади. Меҳнат қилишга иштиёқи 
жуда баланд. 2 миллон 500 минг сўм маош оляпти. 
Шароити кундан-кунга яхшиланиб боряпти. 

Яна бир 1991 йилда туғилган, ногиронлиги бўл-
ган аёл бандлигини таъминлаб, даромад топишида 
ёрдам беришимизни сўраб мурожаат қилди. Маҳалла 
хотин-қизлар фаоли билан бирга вазиятни ўргандик. 
2 нафар фарзандининг ёлғиз боқувчиси эканини ино-
батга олиб, субсидия асосида тикув машинаси олиб 
берилди. Ҳозир уйида, ҳам болаларига қараяпти, ҳам 
фойдали иш билан машғул. 

Бизнинг соҳада муомала маданияти жуда муҳим. 
Кўнгли ярим, ногиронлиги бўлган инсонлар билан 
имкон қадар чиройли гаплашишга ҳаракат қиламиз. 
Бироз эътиборсизлик уларнинг дилига озор бериб 
қўйиши ҳеч гап эмас. 

Фирдавс Холмаматов маҳалламизнинг ёш истеъ-
дод эгаларидан бири. Болалигидан санъатга меҳр 
қўйган. Қандай тадбир ёки байрам ташкиллаштирилса, 
албатта, саҳнага чиқиб қўшиқ куйлайди. Бир қанча 
кўрик-танловларда фахрли ўринларни қўлга кири-
тиб келмоқда. Гарчи жисмоний жиҳатдан имконияти 
чекланган бўлса-да, истеъдоди эътирофга лойиқ. Бу 
йил мактабни тамомлаб, мусиқа билим юртига ҳужжат-
ларини топширди. Орзу ва мақсадлари бир дунё.    

Қиладиган ишларимни олдиндан режалаштиришга 
ўрганиб қолганман. Шу кунларда 3 нафар ногирон 
фарзанд парваришлаётган бир оилага ёрдам беришни 
ўйлаб юрибман. Катта ўғли олийгоҳда ўқийди. Келгуси 
ўқув йили учун контракт пулини тўлашга кўмаклаш-
моқчимиз. Бундан ташқари, аёлга ҳоким ёрдамчиси 
ташаббуси билан тикув машинаси олиб берилди. Оила 
бошлиғига 2-гуруҳ ногиронлигини тайинлаш учун 
ҳужжатларини расмийлаштиряпмиз. 

Баъзан қийин шароитда яшаётган оилаларни 
кўриб, ваколатим доирасидан ташқари ҳам ёрдам бер-
гим келиб кетади. Инглиз тили бўйича билимим етарли 
бўлгани учун яқинда шундай эҳтиёжманд хонадон 
фарзандлари учун бепул тўгарак ташкил этишни ўйлаб 
юрибман. Жамиятимизда билимли ёшлар қанча кўпай-
са, куч-қудратимиз шунча ортиб бораверади.

Бугунги кунда Ижтимоий ҳимоя 
миллий агентлиги тизимидаги 
11 та санаторийга йўналишлар 
бўйича даволанишга, соғлиғини 
тиклашга муҳтож фуқаролар 

юборилмоқда. 2022 йил 1 октябрдан 
бошлаб сиҳатгоҳларга йўлланма олиш 
бўйича мурожаатлар тўғридан-тўғри ҳу-
дудий Давлат хизматлари марказларида 
қабул қилиб келинаётган эди. 2024 йил 
1 майдан эътиборан бу вазифани Давлат 
хизматлари марказлари билан бирга-
ликда ҳудудлардаги “Инсон” ижтимоий 

хизматлар марказлари амалга ошириб 
келмоқда. 

“Инсон” ижтимоий хизматлар мар-
казлари электрон тизим орқали навбати 
келган фуқароларни вақтида йўлланма 
олишга чақириш ва йўлланма расмий-
лаштириб бериш билан шуғулланади. 

Бу жараёнда:
- Иккинчи жаҳон уруши қатнашчилари 

ва уларга тенглаштирилганлар, ёлғиз 
фуқаролар – ҳар йили бир марта навбат 
асосида; 

- ногиронлиги мавжуд фуқаролар – 2 
йилда бир навбат асосида;

- ёшга доир нафақа олувчилар – 3 
йилда бир навбат асосида санаторийлар-
га йўлланмалар билан таъминланишлари 
мумкин.

Тошкент вилоятида жойлашган “Товоқ-
сой”, Жиззах вилоятидаги “Маржон суви” 
ва “Жиззах” санаторийлари, Самарқанд 
вилоятида  жойлашган “Марварид”, Бухо-
ро вилоятидаги “Бухоро”, Хоразмдаги “Ур-
ганч” ва Қашқадарё вилоятидаги “Қарши” 
санаторийлари бевосита ҳаракат-таянч 
тизими касалликларини даволашга их-
тисослаштирилган. Фарғона вилоятидаги 
“Олтиариқ” санаторийси ошқозон-ичак 
касалликларини даволайди. Наманган 
вилоятидаги “Косонсой” санаторийси 
юрак-қон томир касалликларини даво-
лашга мўлжалланган. “Инсон” ижтимо-
ий хизматлар марказларининг масъул 
ходимлари санаторийга йўлланма учун 
мурожаат қилганларни ўз касалликлари 
бўйича ушбу санаторийлардан бирига 
тўғри йўналтириш билан шуғулланади. 

Жорий қилинган электрон тизимнинг 
афзалликларидан бири – инсон омили 
аралашишининг имконияти йўқлигида. 
У ерда фуқаро қачон мурожаат қилгани 
ва тахминан қачон навбати келиши каби 
тайёргарлик кўришга улгуриш учун барча 
маълумотлар мавжуд. Масъул ходимлар 
навбати келган кишиларни 10 кун олдин 
хабардор қилишади ва йўлланма билан 
таъминлашади. Фуқаро навбати келгач, 
йўлланмани ўз хоҳишига кўра рад 
қилса, муддат яна бир ойга чўзилади.  Бу 
имконият фақат бир марта берилади. Бир 
ойдан сўнг фуқаронинг қайта навбати 
келади. Агар шунда ҳам санаторийга 
борилмаса, навбат автоматик тарзда 
базадан ўчирилади. Йўлланма учун 
қайтадан мурожаат қилишига тўғри 
келади.

Илҳом ВАҲОБОВ,
Ижтимоий ҳимоя миллий агентлиги
Самарқанд вилояти бошқармаси
бош мутахассиси.

“Инсон” ижтимоий 
хизматлар марказлари 
электрон тизим 
орқали навбати келган 
фуқароларни вақтида 
йўлланма олишга 
чақириш ва йўлланма 
расмийлаштириб бериш 
билан шуғулланади.

Хонадонларга кириб борар эканман, қаршимда турган кишининг кўзига қараб
нима гапи борлигини тушунадиган бўлиб қолдим.

Инглиз тили бўйича билимим 
етарли бўлгани учун яқинда шундай 
эҳтиёжманд хонадон фарзандлари 

учун бепул тўгарак ташкил этишни 
ўйлаб юрибман.



"ПАРИЖ-2024" 
Олимпиада ўйинларида 
иштирок этадиган 
футболчиларимиз номи 
расман аниқ бўлди.

WBА РЕЙТИНГИДА
Исроил Мадримов — 
чемпион, Ҳасанбой 
Дўсматов, Муроджон 
Аҳмадалиев, Шаҳрам 
Ғиёсов ўз вазнида 
энг юқори поғонага 
жойлашди.

Россияда ўтаётган
“ОСИЁ БОЛАЛАРИ” 
ўйинларидаги 
медалларимиз сони
76 тага етди.

Ўзбекистон Республикаси 
Президенти Администрацияси 
ҳузуридаги Ахборот ва оммавий 
коммуникациялар 
агентлиги томонидан
2024 йил 7 майда
№271590 рақами билан
давлат рўйхатидан ўтказилган.

Бош муҳаррир:
Бахтиёр АБДУСАТТОРОВ
Дизайнер:
Абдулазиз АҲМЕДОВ
Шерзод МАМАНОВ

Таҳририят манзили:
100192, Тошкент шаҳри Мирзо 
Улуғбек тумани «Лашкарбеги» МФЙ, 
Мустақиллик шоҳ кўчаси 59-уй.
Телефонлар:
71 233-39-89, 71 233-10-92.
Нашр кўрсаткичи: 148

«Шарқ» НМАК
босмахонасида чоп этилди.
Босмахона манзили:
Тошкент шаҳри Миробод тумани,
Буюк Турон кўчаси 41-уй.

Муассис: «MAHALLA
DAVRIY NASHRLARI» МЧЖ

Ўзбекистон маҳаллалари 
уюшмасининг ижтимоий-сиёсий,
маънавий-маърифий газетаси

Ўлчами — 380х587, 4 б.т.
2 425 нусхада чоп этилди.
Буюртма №: Г-720

Газета таҳририят компьютер 
марказида саҳифаланди ва
офсет усулида босилди.

Қариндошлар никоҳи:
гўдаклар ноласига қандай чидаб яшайсиз?

“Қўлларим қадоқ бўлса-да, 
ногиронман, деб ўтирмайман”

ТАҲЛИЛ

НАТИЖАЗАМОНДОШ

Низолар 
бартараф 
этилди, 
оилалар 
яраштирилди

Ҳолида ОТАМУРОДОВА.
Ғузор туманидаги
“Мустақиллик” маҳалласидан. 

Турмуш ўртоғим чет элда 
ишларди. Ўзим 2-гуруҳ 
ногирониман, уч нафар 
фарзандимиз бор. Хатлов 
жараёнида маҳалла 

фаоллари яшаш шароитимизни 
кўриб, мени “Аёллар дафтари”га 
киритишганди. Шу дафтардан 
чиқиш йўлини қидирдим ва 
тадбиркорлигимни гулчиликдан 
бошладим.

Ҳар хил гулларнинг қаламчаларини 
экиб, кўпайтириб сотдим. Топган 
маблағим ва турмуш ўртоғим юборган 
сармояга томорқамизда 2,5 сотихли 
иссиқҳона қуриб, помидор ва 
бодринг етиштиришни йўлга қўйдим. 
Бир тарафига лимон, мандарин 
кўчатларини экдим. Томорқада, 
асосан, бир ўзим меҳнат қиламан. 
“Ерга меҳрингни берсанг, ер ҳам сени 
сийлайди”, дейишади. Ҳосилдорлигим 
жуда яхши бўлди. Помидорнинг 
ҳар килограммини 35 минг сўмдан 
сотдим. Бодрингдан яхшигина даромад 
олдим. Эрталабдан кечга қадар куним 
томорқада ишлаш билан ўтади. Бир 
дақиқа вақтимни ҳам қизғонаман. 
Қўлларим қадоқ бўлиб кетган бўлса-

   Соғлом оила — соғлом жамият” 
шиори остида оилалар 
фаровонлиги ва барқарорлигини 
таъминлаш, оилаларни 

мустаҳкамлаш, масъулиятли ота-оналик 
ғоясини сингдириш, низоли оилалардаги 
муҳитни соғломлаштириш мақсадида 
маҳаллаларда манзилли ишлар ташкил 
этилмоқда.

Маҳаллалардаги 36 618 та оила 
яраштирилди, 12 347 та алимент, 2 665 
та уйга киритиш, 4 953 та мол-мулк билан 
боғлиқ низолар ҳал этилди.

2 минг нафар жарроҳлик операциясига 
муҳтож хотин-қизларни соғлом ҳаётга 
қайтариш учун Оила ва хотин-қизларни 
қўллаб-қувватлаш давлат мақсадли 
жамғармаси томонидан маблағ ажратиш 
бўйича Қўмита йиллик режани тасдиқлаб, 
апрель-июнь ойларида 735 нафар 
эҳтиёжманд хотин-қизлар ва болаларнинг 
жарроҳлик операцияси ва даволаниши учун 
10 млрд. сўмга яқин маблағ ажратди.  

Дастурга мувофиқ, жойларда хотин-
қизлар ишлаб чиқараётган тайёр 
маҳсулотларни сотишга кўмаклашиш 
борасида ҳамкор ташкилотлар 
билан биргаликда онлайн маркетинг 
ҳамда онлайн савдо фаолияти билан 
шуғулланиш борасидаги кўникмаларини 
шакллантиришга қаратилган ўқув курслари 
ташкил этилди.

Нилуфар ЮНУСОВА,
Оила ва хотин-қизлар
қўмитаси мутахассиси. 

Яқин қариндошлар билан қуда-
анда бўлиш айрим ҳудудларда 
бугунги кунга қадар давом 
этиб келмоқда. Бунинг сабаби 

қариндош-уруғчиликни янада мус
таҳкамлаш ва мол-мулкни бегоналар 
қўлига ўтиб кетишидан муҳофаза-
лаш деб ҳисобланади. Аммо кейинги 
пайтда бунинг оқибатида ногирон 
фарзандлар туғилиши улуши ошаётга-
ни хавотирли, албатта. Бу эса яна бир 
оиланинг дарз кетишига, бир онанинг 
умрбод ногирон фарзандининг тақ-
дирига шерик бўлиб яшашга маҳкум 
этилишидир. 

Тиббиёт мутлақо қарши
Соғлиқни сақлаш вазирлиги маъ-

лумотига кўра, ҳар йили қариндошлар 
ўртасидаги никоҳдан юзлаб ногирон 
болалар дунёга келмоқда. Уларни 
даволаниши учун давлат ғазнасидан 
миллиардлаб пул сарфланади. 

Мутахассисларнинг таъкидлашича, 
бир-бирига бегона бўлган эр-хотин-
нинг туғилажак боласига қараганда 
қариндошлар ўртасида туғиладиган 
гўдакда ирсий касаллик хавфи 3-4 
баравар кўплиги ва турли нуқсонлар 
кузатилади. Хасталиклар боланинг 
ёшлигида билинмай, вақт ўтиши билан 
юзага чиқиши ҳам мумкин.

Таҳлиллар натижасига эътибор 
берсак, туғма нуқсон ва ирсий касал-
ликлар билан туғилган болаларнинг 9,7 
фоизини яқин қариндошлар никоҳи-
дан дунёга келган чақалоқлар ташкил 
этади. Бу кўрсаткич Сурхондарё вило-
ятида 31,6 фоизни, Қашқадарё вилоя-
тида 26,0 фоизни, Сирдарё вилоятида 
13,0 фоизни, Андижон вилоятида 12,0 
фоизни, Самарқанд вилоятида 10,3 
фоизни, Бухоро вилоятида 10,1 фоиз-
ни ташкил қилади.

Хорижий тажрибани ўрганиш муҳим
Қариндошлар ўртасидаги никоҳни 

айрим хорижий давлатлар қонун билан 
мутлақо чегаралаб қўйган. Хусусан, Жа-
нубий Кореянинг Фуқаролик кодексига 

биноан қариндошлар ўртасида никоҳ 
тузишни тақиқловчи моддалари келти-
рилган. 

Томонлар никоҳ тузиш учун Корея 
Адлия вазирлигига қарашли ҳудудий 
маълумотларни қайд қилиш офиси 
(County Recorder’s office)га мурожаат 
қилишади. Ушбу давлат органи томон-
ларнинг аризасини ўрганиб чиқиб, 
қонунда белгиланган чекловлар, яъни 
қариндошлик ҳолатлари аниқланмаса, 
никоҳ тузишга рухсат беради. 

Шунингдек, АҚШнинг айрим 
насл-насаб шажараси бўйича тўғри ту-
ташган қариндошлар, туғишган ва ўгай 
ака-укалар билан опа-сингиллар ўрта-
сидаги никоҳлар тақиқланган. Швейца-
рия, Буюк Британия, Озарбайжон каби 
давлатларда ҳам расман қариндошлар 
ўртасидаги никоҳларга рухсат йўқ.

Нима қилиш керак?
Қариндошлар ўртасидаги никоҳ-

нинг салбий оқибати, фақатгина ноги-
рон фарзанднинг туғилиши эмас, унинг 
ортида бутун бир жамиятнинг азият че-
киши билан боғлиқ ҳолатлар мавжуд. 

Оила ва хотин-қизлар қўмитаси
матбуот хизмати.

Оддийгина уйда яшаймиз. Топган даромадимиздан данғиллама уй-жой қуришимиз мумкин эди.
Лекин биринчи навбатда фарзандларимизнинг билимли бўлишини хоҳладик.

Юртимизда “Оқила аёллар 
ҳаракати” аъзолари, оилавий 
қадриятларни мустаҳкамлаш 
комиссияси, тегишли 
мутахассислар ҳамда ҳамкор 
ташкилотлар билан биргаликда 
120 688 та оиладаги ҳолат 
ўрганилди. Улардан 59 345 тасидаги 
низолар бартараф этилди.

да, ногиронман, имтиёзим бор, деб 
қараб ўтирмайман. Қўл оёғим ишлаб 
турибдими, шукр қиламан... 

Қулупнай парваришлашга қизиқиб 
қолдим. Интернет орқали уни 
иссиқхонада етиштириш усулларини 
ўргандим ва 5 миллион сўм имтиёзли 
кредит олиб, 100 дона қулупнай 
кўчатларини экдим. Ҳосил октябрь 
ойида пишиб етилди, то апрелга қадар 
бозорга чиқардик. 5 миллион сўм соф 
фойда кўрдим. Бу йил яна 2 минг дона 
қулупнай кўчатларини экмоқчиман. 
Унинг афзаллик томонлари шундаки, 
бир марта эксангиз, 3-5 йилгача 
ҳосил олиш мумкин. Кўчати 
тугаса ҳосил, ҳосили тугаса, кўчат 
беради. Қўшниларим ҳам қулупнай 
етиштиришга қизиқиб, томорқасида 
иссиқхона  қуришга киришган. 

Еримиз, асосан, қизил тупроқ, 
озиқлантирмаса, ҳосил олиш жуда 
қийин. Бунинг учун иссиқхонага 
аввалига 2,5 тонна биогумус олиб 
келиб солдик. Бўлмади, яна 4 тонна 
олиб келдик. Қарасам, биогумус 
тайёрлаб сотишдан яхшигина 
даромад қилса бўларкан. Ҳандақ 
қаздирдим-да, паррандачиликдан, 
қўни-қўшниларнинг молхонасидан 
чиққан пориларни йиғиб, 4 қути 
калифорния чувалчангини олиб 
келиб қўйиб юбордим. Шу йўл билан 

биогумус ишлаб чиқаришни ҳам йўлга 
қўйдим. Килограммини 2 минг сўмдан, 
қоп билан олишса, 1,5 минг сўмдан 
сотяпман. Даромадидан битта соғин 
сигир сотиб олдим.

Битта одатим бор: ҳар куни қилган 
ишларим, кирим ва чиқимни кундалик 
дафтарга ёзиб бораман. Қарасам, 
даромадим кундан кунга ошиб 
боряпти. Шунда чет элда ишлаб юрган 
турмуш ўртоғим билан бир ойда ким 
кўп маблағ топиши бўйича мусобақа 
қилдик. Албатта, мен юртимизда ишлаб, 
хорижникидан кўра кўпроқ даромад 
топиш мумкинлигини исботладим ва 
турмуш ўртоғимни чет элдан чақириб 
олдим. 

Кўряпсиз, замон шиддат билан 
илдамлаб кетяпти. Яшаш шароити 
шунга яраша. Бир қарич ердан унумли 
фойдаланиш талаб этилади ва бунинг 
учун имкон етарли. Томорқага жойим 
тақчил бўлгани сабабли қопларга 
картошка етиштиришни йўлга қўйдим 
ва 7 килограмм картошкани қопларга 
бўлиб экиб чиқдим. Картошкани 
бўғзига биогумус ва апилкани 
аралаштириб солиб бордим. Натижа 
ёмон бўлмади. 150 килограмм ҳосил 
олдим.

Яна телефон орқали ўрганиб, 
оқ ва қизил атиргулларни бир-
бирига пайванд қилдим. “Тигировой” 

атиргул бўлди. Ҳозир гулларнинг 
қаламчаларидан кўпайтиряпман. 
Шунингдек, водийдан буюртма орқали 
12 дона “Аватар” узум навининг 
қаламчаларини келтириб, иссиқхонага 
экдим. Яхши ривожланган 10 донасини 
очиқ ҳавога олиб чиқдим. Қулупнайни 
чанглантиришда асаларининг фойдаси 
катта эканини билиб, тўрт қути асалари 
оиласини олишни режалаштиряпман. 

Оддийгина уйда яшаймиз. Топган 
даромадимиздан данғиллама уй-жой 
қуришимиз мумкин эди. Лекин биринчи 
навбатда фарзандларимизнинг 
билимли бўлишини хоҳладик. 
Фарзандимизнинг каттаси Белорусда 
меъморчилик, иккинчиси Москва 
шаҳрида стомотология йўналиши 
бўйича ўқийди. Кенжамиз “Темурбеклар 
мактаби”да таҳсил олади.

Рўзғорга ишлатганимиз, 
фарзандларга илинганимиз, қўни-
қўшни, эҳтиёжманд оилаларга 
тарқатганимиздан ташқари, 50 
миллион сўмдан зиёд соф фойда 
қиляпмиз. Насиб бўлса, яна қўшимча 
ер оляпман. Иссиқхонани кенгайтириб, 
4-5 та иш ўрни яратмоқчиман.

Серҳосил еримиз, даромад олишга 
кенг ҳовлимиз бор экан, ҳар биримиз 
томорқа маданиятини юксалтириб, 
хонадонларимизни обод, яшаш 
шароитимизни яхшилайверамиз.

Оилавий ажралишларнинг ортиши, 
онанинг бир умр ногирон фарзандига 
боғланиб қолиши, руҳий жароҳатлар, 
жамиятга давлатга нисбатан норозилик 
кайфиятининг шаклланиши кабилар 
занжир мисол бир-бирига боғланиб 
бораверади. Афсуски, мол-мулкимга 
бегона эгалик қилмасин, қариндошлик 
ришталари мустаҳакам бўлсин, деган 
мақсадда тузилаётган никоҳлар, ак-
синча акс-садо бермоқда. Ота-оналар 
ўз фарзандларини, айниқса қизларини 

бахтсиз қилиб қўйишмоқда. “Тақдири 
шу экан-да, пешонасига ёзилгани-да” 
деб ўз-ўзини овутиши мумкин. Аммо 
шу кечмишга ўзлари сабабчи бўлиб 
қолаётганини англаётганлар кам. 

Бу бўйича олиб борилаётган тарғи-
ботлар афсуски, ҳеч қандай самара 
бермаяпти. Аксинча, ногирон гўдаклар 
туғилиши кўрсаткичи ортмоқда. Бунинг 
олдини олиш учун қонун билан чеклов 
қўйилсагина қандайдир натижага эри-
шиш мумкин, холос.

Туғма нуқсон ва ирсий 
касалликлар билан 
туғилган болаларнинг 
9,7 фоизини яқин қа-
риндошлар никоҳидан 
дунёга келган.


